
ᑐᓴᒐᒃᓴᖅ  
ᑲᑎᒪᔨᑦ ᐃᓱᒪᑕᖓᓂᑦ
ᓱᓕᑉᓗᖓ ᐅᐱᒻᒪᕆᒃᐳᖓ ᓯᕗᓪᓕᖅᐹᒥ ᑎᑎᕋᕆᐊᒃᓴᖅ 
ᑲᑎᒪᔨᓄᑦ ᐃᓱᒪᑕᕆᔭᐅᑎᓪᓗᖓ ᐃᓕᑕᖅᓯᓂᕐᒧᑦ.

ᑕᒪᓐᓇ ᐊᑐᓕᖅᑕᕋ ᓄᑖᖑᖕᒪᑦ ᐅᕙᒻᓄᑦ, 
ᐃᓚᐅᖃᑕᐅᑦᑕᕐᓂᕋ ᐊᒃᑐᐊᓂᕆᔭᕋ ᑎᒥᐅᔪᒧᑦ 
ᐊᒻᒪ ᑕᐅᑐᖅᑰᕐᓂᕆᔭᖓ ᐱᒋᐊᓚᐅᖅᓯᒪᕗᖅ ᐅᑭᐅᑦ 
ᐊᒥᓱᑦ ᖄᖏᖅᓯᒪᓕᖅᐳᑦ.  ᐱᔪᓐᓇᖅᑎᑕᐅᓯᒪᒐᒪ 
ᑲᑎᒪᔨᐅᖃᑕᐅᑉᓗᖓ ᐱᕈᖅᐸᓪᓕᐊᑎᓪᓗᒍ 
ᐱᕙᓪᓕᐊᓂᖓᓂᒡᓗ ᐊᑐᒐᐅᒋᐊᖅᑎᓪᓗᒍ 
ᒪᑭᑉᐸᓪᓕᐊᓂᖅ, 2021-2026ᒧᑦ ᖃᓄᖅᑑᕈᑎᒃᓴᖓᓂᒃ 
ᐸᕐᓇᒃᑎᓪᓗᒋᑦ, ᑕᑯᓯᒪᕗᖓ ᐊᑐᖃᑕᐅᑉᓗᒍᓗ 
ᐱᕈᖅᐸᓪᓕᐊᑎᓪᓗᒍ ᑐᙵᕕᖃᖅᑎᓪᓗᒋᑦ ᐃᓄᐃᑦ 
ᐅᒃᐱᕆᔭᐃᓂᒃ ᑐᙵᓱᒃᑎᑦᑎᓪᓗᒋᓪᓗ ᓄᑖᓄᑦ 
ᒪᑐᐃᒪᑎᓪᓗᒋᑦ.

ᐅᑭᐅᑦ ᑕᓪᓕᒪᐅᓕᖅᑐᖅ, ᐱᒋᐊᕈᑎᖃᓚᐅᖅᓯᒪᒐᑉᑕ 
ᐊᑕᐅᓯᕐᒥᒃ ᑕᐅᑐᖅᑰᒐᖃᖅᖢᑕ ᓴᖅᑭᑦᑎᔪᒪᑉᓗᑕ ᐃᓄᐃᑦ 
ᐱᔪᓐᓇᐅᑎᒃᓴᖏᓐᓂᒃ.  ᐃᓱᒪᓚᐅᕋᑉᑕ ᑎᒥᐅᔪᒥᒃ 
ᐃᑲᔪᖅᑐᐃᓂᐊᖅᑐᒥᒃ ᐃᓄᐃᑦ ᐊᔪᙱᓂᖃᕐᒪᑕ 
ᐊᔪᕈᓐᓃᕈᑎᒃᓴᐃᓂᒃ ᐃᓕᓐᓂᐊᕐᓂᒃᑯᑦ, ᐱᖅᑯᓯᖅᑎᒍᑦ, 
ᓱᕗᓕᖅᑎᓂᐅᒃᑯᑦ, ᓴᖅᑭᑎᑦᑎᓂᒃᑯᑦ ᑐᑭᖃᑦᑎᐊᖅᑐᓂᒃ 
ᑐᙵᕕᒋᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ.  ᑭᖑᒧᑦ 
ᑕᑯᒋᐊᕋᒪ ᐅᑉᓗᒥ, ᓴᕆᒪᓱᒃᐳᖓ ᖃᓄᖅᑎᒋᑦ 
ᓯᕗᒻᒧᐊᒃᓯᒪᑎᒋᓕᕐᒪᖔᑉᑖ ᐱᓕᕆᖃᑎᒌᒃᖢᑕ 
ᑐᙵᕕᖃᖅᖢᑕ ᓴᙱᔪᒥᒃ ᓴᓇᓚᐅᒐᑉᑎᓐᓂᒃ 
ᓯᕗᓂᑉᑎᖕᓄᑦ.

ᐃᓕᑕᖅᓯᓂᖅ ᐱᕈᖅᐹᓪᓕᖅᓯᒪᕐᔪᐊᓕᕐᒪᑦ 
ᐃᓱᒪᒋᓚᐅᖅᓯᒪᔭᑉᑕ ᐅᖓᑖᓄᑦ.  ᓄᓇᕗᒥᐅᓂᒃ 
ᐊᒥᓱᓂᒃ ᐱᓕᕆᖃᑎᖃᖅᓯᒪᓕᖅᑐᒍᑦ, ᐋᖅᑭᖅᓱᐃᑉᓗᑕ 
ᐃᓄᐃᑦ ᐱᐅᓯᒋᐊᖅᑎᑦᑎᔾᔪᑕᐃᓂᒃ ᐱᓕᕆᐊᒃᓴᓂᒃ 
ᓴᖅᑮᑉᓗᑕ ᓄᓇᓖᑦ ᐃᓱᒪᓕᐊᕆᓯᒪᔭᐃᓂᒃ 
ᒪᓕᒃᖢᑕ ᐱᓕᕆᖃᑎᒌᑦᑎᐊᕐᓂᒃᑯᑦ ᐊᒻᒪ 
ᐃᓂᖃᖅᑎᑦᑎᑦᑎᐊᖅᖢᑕ ᐃᓄᐃᑦ ᓇᓗᙱᑦᑎᐊᕐᓗᑎᒃ 
ᐅᔾᔨᕆᔭᐅᓪᓚᑦᑖᖅᑐ, ᐃᓄᖕᓂᒃ ᐱᒻᒪᕆᐅᑎᑦᑎᓂᖅ 
ᐊᒻᒪ ᐱᔪᓐᓇᐅᑎᖃᕐᓂᖏᓐᓂᒃ ᖃᐅᔨᑎᖦᖢᒋᑦ. 
ᐊᓂᒍᖅᑑᓪᓗᐊᓚᐅᖅᐳᑦ ᐱᓕᕆᐊᒃᓴᐃᑦ 
ᐱᓕᕆᔨᕗᑦ ᐃᖕᒥᖕᓂᒃ ᑐᓂᔾᔪᑎᒋᓯᒪᓂᖏᓐᓄᑦ 

ᑭᓯᐊᓂ, ᓯᓚᑐᓂᖏᑦᑎᒍ ᐃᓄᑐᖃᖅᐳᑦ, ᑲᑎᒪᔨᑦ 
ᑐᑭᒧᐊᒃᑎᑦᑎᑦᑎᐊᕐᓂᖏᓐᓄᑦ, ᐃᓕᓐᓂᐊᖅᑐᓄᑦ 
ᐅᒃᐱᕆᔭᐅᓂᑉᑎᓐᓄᑦ, ᓄᓇᓕᖕᓄᑦ ᐱᓕᕆᖃᑎᑉᑎᓐᓄᓪᓗ.

ᑲᑎᒪᔨᐅᑎᓪᓗᑕ, ᖃᐅᔨᒪᔪᒍᑦ 
ᐊᐅᓚᑦᓯᓂᑉᑎᓐᓄᑐᐃᓐᓇᐅᖏᒻᒪᑦ. ᒥᐊᓂᖅᓯᔨᐅᔪᒍᑦ ᓲᕐᓗ 
ᑎᒥᐅᔪᒥᒃ ᑐᙵᕕᓕᖕᒥᒃ ᐃᓄᐃᑦ ᖃᐅᔨᒪᓂᖏᓐᓄᑦ 
ᐊᐅᓚᓂᓕᒃ, ᓄᓇᓕᖕᓄᑦ ᐅᒃᐱᕆᔭᐅᓂᖅ, 
ᐊᑕᐅᓯᐅᖃᑎᒌᖕᓂᒃᑯᓪᓗ ᑭᖑᕚᕗᑦ ᐃᓱᒪᒋᑉᓗᒋᑦ.  
ᒥᐊᓂᖅᓯᔨᐅᓂᖅ ᑐᑭᖃᕐᒪᑦ ᐅᐱᒍᓱᖕᓂᕐᒥᒃ 
ᓴᓇᔭᓯᒪᔪᓂᒃ ᐃᓱᒪᓕᐊᕆᔭᐅᓯᒪᔪᓂᒃ ᐃᖅᑲᐅᒪᑉᓗᒋᓪᓗ 
ᐊᒻᒪ ᐸᕐᓇᒃᐸᓪᓕᐊᑉᓗᑕ ᖃᓄᓕᐅᕐᓂᐅᓂᐊᖅᑐᓂᒃ 
ᓯᕗᓂᑉᑎᓐᓂ.

ᐸᕐᓇᐅᑕᐅᖅᑳᓚᐅᖅᑐᖅ ᐱᐊᓂᒃᐸᓪᓕᐊᑎᓪᓗᒍ, 
ᓄᑖᒥ ᐱᒋᐊᒃᑲᓐᓂᖅᐳᒍ.  ᓄᑖᖅ ᐸᕐᓇᐅᑦ, 
ᐃᑯᒪᑎᓐᓂᖅ, ᐃᓱᒪᓕᐊᕆᖅᑳᓚᐅᖅᑕᑉᑎᓐᓂᒃ 
ᕿᒪᐃᑐᐃᓐᓇᖏᑦᑐᖅ, ᑭᓯᐊᓂᓕ ᑲᔪᓯᐅᔭᑦᑎᐊᕐᓂᖓ 
ᓯᕗᒻᒧᑦ.  ᐊᖅᑯᑎᓕᐊᕆᓯᒪᔭᕗᑦ ᖄᖏᖅᑐᓂ 
ᐅᑭᐅᓂᒃ ᑕᓪᓕᒪᓂᒃ ᐅᑉᓗᒥᒧᑦ ᑎᑭᐅᑎᖕᒪᑎᒍᑦ.  
ᓲᕐᓗ ᖁᓪᓕᕐᒥᒃ ᑕᒪᑉᑕ ᐃᑯᒪᑎᑦᑎᔭᕆᐊᖃᖅᑐᒍᑦ-
ᓴᐳᑎᓯᒪᓗᒋᑦ ᐱᓕᕆᐊᕆᓯᒪᔭᕗᑦ, ᐃᑲᔪᖅᑐᐃᖏᓐᓇᕐᓗᑕ 
ᐱᕈᖅᐸᓪᓕᐊᓂᑉᑎᓐᓂᒃ, ᐃᓕᑕᖅᓯᓂᕐᓗ 
ᑲᔪᓯᑦᑎᐊᖁᑉᓗᒍ ᓴᙱᔫᓗᓂ, ᐊᑐᐃᓇᐅᖏᓐᓇᕐᓗᓂ 
ᑐᙵᕕᖃᐃᓐᓇᕐᓗᓂ ᐃᓄᐃᑦ ᖃᐅᔨᒪᔭᐃᓂᒃ 
ᐅᒃᐱᕆᔭᐃᓂᒡᓗ.

ᑲᑎᒪᔨᐅᖃᑎᒃᑲᓗ, ᖁᔭᓕᓪᓚᕆᒃᐳᒍᑦ ᐃᓄᓗᒃᑖᓄᑦ 
ᐃᓚᐅᓯᒪᔪᓄᑦ ᓯᕗᒻᒧᐊᒃᑎᓪᓗᑕ.  ᐊᑕᐅᑦᓯᑯᑦ 
ᐱᕈᐃᓯᒪᒐᑉᑕ ᐱᒻᒪᕆᐅᔪᒥᒃ ᑐᑭᖃᑦᑎᐊᖅᑐᒥᒃ. 
ᐊᑕᐅᑦᓯᒃᑯᑦ, ᑲᔪᓯᖃᑎᒌᒃᑐᐃᓐᓇᕐᓂᐊᖅᐳᒍᑦ 
ᒥᐊᓂᖅᓯᔨᐅᓗᑕ ᓯᕗᒻᒧᐊᒃᑎᓪᓗᑕ ᑲᒪᑦᓯᐊᕐᓗᑕ 
ᐱᑦᑎᐊᔪᓴᕐᓗᑕ, ᐱᔾᔪᑎᖃᕐᓗᑕ ᑐᑭᓕᖕᒥᒃ ᐊᒻᒪᓗ 
ᓂᕆᐅᖕᓂᖃᕐᓗᑕ.

ᖁᔭᓐᓇᒦᒃ,

ᓵᓐᑎ ᕕᓐᓴᓐ

ᑐᓴᒐᒃᓴᖅ  
ᑐᑭᒧᐊᒃᑎᑦᑎᔨᒻᒪᕆᖕᒥᑦ 
ᐃᓱᒪᒋᐊᕌᖓᒪ ᐅᑭᐅᖑᓚᐅᖅᑐᒥᒃ, ᐃᓱᒪᒋᕙᒃᐸᒃᑲ 
ᐃᓄᐃᑦ.

ᐃᓱᒪᒋᕙᒃᑕᒃᑲ ᐃᓚᐅᓯᒪᔪᑦ ᐃᓕᓐᓂᐊᖃᑕᐅᓯᒪᔪᑦ 
ᐊᔪᙱᓐᓂᕐᒥᖕᓂᒃ ᑐᑭᓯᓚᐅᖅᑐᑦ ᑕᑯᓚᐅᖅᑐᑦ 
ᐱᔪᓐᓇᕐᓂᕐᒥᖕᓂᒃ.  ᒪᒃᑯᒃᑐᖅ ᐃᓄᑐᖃᕐᒥᒃ 
ᐅᖃᖃᑎᓕᒃ ᑐᓵᔭᒥᓂᒡᓗ ᐳᐃᒍᓚᐃᕐᓗᓂ ᐃᓅᓯᓗᒃᑖᖅ.  
ᐊᕐᓇᖅ ᓂᐱᖃᕐᓂᕋᒥᒃ ᐊᔪᙱᓐᓂᖃᕋᒥᒃ 
ᖃᐅᔨᔪᖅ ᓯᕗᓕᖅᑎᐅᓂᕐᒥᓂᒃ.  ᐊᖓᔪᖅᑳᖅ 
ᐊᔪᕈᓐᓃᖅᐹᓪᓕᖅᑐᖅ ᖃᐅᔨᒪᓚᐅᖏᑦᑕᕐᒥᓂᒃ 
ᓂᕆᐅᖕᓂᖃᓕᖅᖢᓂᓗ. ᐃᓱᒪᒋᕙᒃᑲ ᐱᓕᕆᔨᕗᑦ, 
ᑐᙵᓇᖅᑐᑦ ᐃᖕᒥᖕᓂᒃ ᑐᓂᔾᔪᑎᒋᓯᒪᔪᑦ 
ᐃᓂᖃᖅᑎᑦᓯᔪᑦ ᐃᓄᖕᓂᒃ ᑐᙵᓵᕆᔪᑦ, ᐅᐱᒋᑉᓗᒋᑦ 
ᐊᒻᒪ ᐃᑉᓕᕐᓇᕐᓂᖏᓐᓂᒃ ᖃᐅᔨᑎᑦᑎᔪᑦ.

ᑕᒪᒃᑯᐊ ᐃᓱᒪᐅᔭᓕᕌᖓᒪ ᑕᒪᔾᔭ ᐃᖅᑲᐅᒪᐃᓐᓇᔪᔭᒃᑲ 
ᐃᓕᑕᖅᓯᓇᐅᑉ ᐱᒋᐊᕈᑎᒋᓚᐅᖅᓯᒪᔭᖏᑦ.

ᐃᓄᐃᑦ ᓴᙱᓂᖓᑦ, ᓴᐱᓕᔪᐃᑦᑑᓂᖓᑦ ᐊᒻᒪ 
ᓯᓚᑐᓂᖓᑦ ᑕᐃᒪᐅᖕᒪᑦ ᑕᐃᒪᐅᖏᓐᓇᕐᓂᐊᕐᒪᓪᓗ 
ᓄᓇᑉᑎᓐᓂ.  ᐃᓕᑕᖅᓯᓂᕐᒥ, ᐱᔪᓐᓇᕋᑉᑕ ᓴᖅᑮᓂᕐᒥᒃ 
ᐊᒻᒪ ᐊᖏᒡᓕᒋᐊᖅᑎᑦᑎᓂᕐᒥᒃ ᓄᓇᓕᖕᓂ 
ᐊᑐᐃᓐᓇᐅᓕᐊᓂᒃᑐᓂᒃ ᐃᓂᒃᓴᓕᐅᑐᐃᓐᓇᖅᖢᑕ ᐃᓄᐃᑦ 
ᐊᔪᙱᓐᓂᖏᑦ ᓴᙱᓂᖏᓪᓗ ᐃᓕᑕᖅᓯᔫᓪᓗᐊᓕᖅᖢᑎᒃ, 
ᖃᐅᔨᒪᓂᖏᑦ ᐊᒥᖅᑳᖃᑎᒋᔭᐅᑉᓗᑎᒃ, ᐃᓄᐃᓪᓗ 
ᐃᓚᐅᑎᑕᐅᓂᕐᒥᓂᒃ ᐃᓕᑕᖅᓯᓯᒪᑉᓗᑎᒃ.

ᐊᑕᐅᑦᓯᒃᑯᑦ, ᓴᖅᑮᓯᒪᔪᒍᑦ ᐱᓕᕆᐊᒃᓴᑐᐃᓐᓇᐃᑦ 
ᐅᖓᑎᕐᔪᐊᖓᓄᑦ.  ᐅᒃᐱᕆᔭᐅᓕᖅᓯᒪᔪᒍᑦ.  ᓈᓚᒃᖢᑕ 
ᑐᓵᓪᓗᐊᕕᒃᖢᑕ ᖃᓄᑐᐃᓐᓇᖅ ᐱᓕᕆᒋᐊᖅᑳᕋᑕ, 
ᐃᓕᓐᓂᐊᖃᑎᒋᑉᓗᒋᑦ ᓄᓇᓖᑦ, ᖁᕕᐊᓱᖃᑎᒋᑉᓗᒋᑦ 
ᐊᔪᕈᓐᓃᕌᖓᑕ ᐱᔪᓐᓇᖅᓯᔭᕌᖓᑕ, ᐊᒻᒪ ᓄᓇᓖᑦ 
ᐃᖢᐊᕆᓛᕆᓇᔭᖅᑖᓂᒃ ᐃᑲᔫᑕᐅᓂᖅᐹᖑᓇᔭᖅᑐᒥᒃ 
ᐊᖅᑭᒋᐊᕐᕕᖃᖅᖢᓂ.  ᑕᒪᒃᑯᐊᓗᒃᑖ ᐃᓕᑕᖅᓯᓂᕐᒥᒃ 
ᐃᑲᔪᕐᓂᖃᕐᔪᐊᖅᑐᑦ ᓴᙱᓂᖅᑖᖅᑎᑦᓯᒃᑲᓐᓂᖅᓯᒪᖕᒪᑕ 
ᑐᑭᓯᐊᓕᖅᑎᒃᑲᓐᓂᖅᖢᑕᓗ ᖃᓄᖅ ᑐᑭᖃᓪᓗᐊᕕᖕᒪᖔᑦ 
ᐱᔨᑦᓯᕋᖅᑐᓂ ᐃᓄᖕᓂᒃ ᐅᐱᒍᓱᖕᓂᒃᑯᑦ 
ᐅᖃᐅᓯᑉᑎᓐᓂᒃ, ᐱᖅᑯᓯᑉᑎᓐᓂᒃ, ᐅᒃᐱᕆᔭᑉᑎᓐᓂᒃ 
ᐱᒻᒪᕆᐅᑎᑦᑕᑉᑎᓐᓂᒃ ᐊᒻᒪ ᐃᓅᓯᑉᑎᖕᓂᒃ 

ᐊᑐᖅᓯᒪᔭᑉᑎᓐᓂᒃ.

ᐃᓕᑕᖅᓯᓂᖅ ᐊᓂᒎᑎᓯᒪᓕᕐᒪᑦ ᐊᒥᓱᓂᒃ 
ᐱᔾᔪᑎᓕᒃ ᐅᒃᐱᕈᓱᖃᑎᒌᖕᓂᕐᒧᑦ.  ᐃᖅᑲᐅᒪᓂᒻᓂ 
ᐱᒻᒪᕆᐅᑎᒋᓂᖅᐹᕆᖃᑕᐅᔭᕋ ᖃᐅᔨᑦᑕᖅᓯᒪᒐᒪ 
ᐃᓄᑐᖃᐃ ᐃᖕᒥᖕᓂᒃ ᐅᒃᐱᕈᓱᓕᖅᐹᓪᓕᕐᓂᖏᓐᓂᒃ 
ᑕᓯᐅᖅᑎᒋᒻᒫᖅ, ᓄᓇᓖᑦ ᐅᕙᑉᑎᓐᓂᒃ ᐃᑲᔪᖅᑐᐃᔪᑦ, 
ᐱᓕᕆᑎᑦᓯᑎᓪᓗᑕ ᐃᓚᐅᑦᑕᖅᓯᒪᔪᑦ ᐃᖕᒥᖕᓄᑦ 
ᐃᑲᔪᖅᑐᕋᐅᑎᔪᑦ ᑲᔪᓯᖁᔨᑉᓗᑎᒃ,  ᐱᓕᕆᖃᑎᕗᑦ 
ᐃᓚᐅᑉᓗᑎᒃ ᐱᓕᕆᔨᕗᑦ, ᐊᒻᒪ ᑲᑎᒪᔨᕗᑦ 
ᐃᖕᒥᖕᓂᒃᑕᐅᖅ ᐱᕈᖅᐹᓪᓕᖅᑐᖅ ᑲᑎᒪᔨᐅᑉᓗᑎᒃ.

ᑕᒡᕙ ᐱᓕᕆᑎᖃᑎᒌᖕᓂᐅᑉ ᑐᑭᖓ ᐅᕙᒻᓄᑦ:  
ᐱᓕᕆᖃᑦᒌᖕᓂᖅ ᐊᑕᐅᓯᕐᒧᑦ ᑐᕌᖅᖢᑕ.  
ᐱᔨᑦᓯᕐᓂᐅᑉ ᑐᑭᖓᑦᑕᐅᖅ: ᐱᔨᑦᓯᕋᕐᓂᖅ 
ᐱᑦᑎᐊᔪᓴᕐᓂᒃᑯᑦ ᐱᐅᓱᒋᔮᕐᓂᒃᑰᙱᑦᑐᖅ.  ᓴᖅᑮᔪᖅ 
ᐃᓅᖃᑎᒌᑦᓯᐊᕐᓂᕐᒥᒃ: ᑲᒪᑦᓯᐊᕐᓂᖅ ᐅᐱᒋᓗᒋᓪᓗ 
ᐃᓅᖃᑎᕗᑦ ᖃᐅᔨᒪᒐᑉᑕ ᐊᓯᔾᔩᔫᓪᓗᐊᕋᑉᑕ ᑭᓯᐊᓂ 
ᐅᒃᐱᕆᔭᖃᕌᖓᑉᑕ ᐱᕈᖅᐸᓪᓕᐊᑦᑎᐊᕐᓂᐊᕈᑉᑕ, 
ᓇᒡᓕᒍᓱᖕᓂᒃᑯᑦ ᐊᒻᒪ ᐱᑦᑎᐊᕐᓂᒃᑯᑦ.  ᑕᒪᒃᑯᐊ 
ᖃᐅᑕᒫᑦ ᑕᑯᕙᒃᑕᒃᑲ ᐃᓕᑕᖅᓯᓂᕐᒥ.

ᐃᓱᒪᒋᐅᔭᕌᖓᑉᑭᑦ ᐃᖅᑲᐅᒪᑉᓗᒋᑦ ᐅᑭᐅᑦ ᑕᓪᓕᒪᑦ 
ᖄᖏᖅᑐᑦ, ᐃᒃᐱᒍᓱᒃᐸᒃᑐᖓ ᖁᔭᓕᓂᕐᔪᐊᕐᒥᒃ 
ᐊᒻᒪ ᓴᕆᒪᓱᒃᖢᖓ ᐃᓕᑕᖅᓯᓂᖅ ᐱᒋᐊᓵᖅᑎᓪᓗᒋ 
ᐃᖅᑲᕌᖓᒃᑯ.

ᖁᔭᓕᔪᖓ ᐱᕈᖅᐸᓪᓕᐊᖏᓐᓇᕋᑉᑕ ᐳᐃᒍᓚᐅᖅᓯᒪᓇᑕ 
ᑕᐅᑐᖅᑰᒐᐅᓚᐅᖅᑳᖅᓯᒪᔪᒥᑦ ᓇᓗᓇᐃᒃᑯᑕᕆᒐᑉᑎᒍ 
ᑭᓇᐅᖕᒪᖔᑉᑖ ᑐᙵᕕᒋᑉᓗᒋᑦ ᐃᓄᐃᑦ 
ᖃᐅᔨᒪᓂᖏᓐᓂᒃ, ᑕᓯᐅᖅᑕᐅᑉᓗᑕ ᓄᓇᓖᑦ 
ᐅᖃᐅᓯᖏᓐᓂᑦ ᐊᒻᒪ ᓴᙱᓂᖃᖅᑎᑕᐅᑉᓗᑕ 
ᐃᓅᖃᑎᑉᑎᖕᓄᑦ ᐊᑕᐅᑦᓯᒃᑯᑦ ᐱᕈᖅᑎᓐᓇᑉᑎᒍ.

ᐱᓗᐊᖅᑐᒥᒃ ᖁᕕᐊᓲᑎᖃᒻᒪᕆᒃᐳᖓ, ᐃᓄᐃᑦ 
ᐱᔪᓐᓇᖅᑎᑦᓯᔪᑦ ᐱᓕᕆᐊᖅᐳᑦ ᑲᔪᓯᑦᑎᐊᖁᑉᓗᒍ.

ᐃᓄᑐᖃᐃ ᖃᐅᔨᒪᓂᕐᒥᖕᓂᒃ ᐊᒥᖅᑳᖃᑎᓖᑦ.

ᐃᓕᓐᓂᐊᖅᐸᒃᑐᑦ ᓴᐱᙱᑦᑎᐊᖅᖢᑎᒃ ᑲᔪᓯᔪᒪᓂᖏᑦ 
ᐅᕙᑉᑎᓐᓂᒃ ᐃᑲᔪᕐᓂᖃᕐᔪᐊᕐᒪᑕ.

ᐱᓕᕆᔨᕗᑦ ᓇᒡᓕᒍᓱᒃᑐᑦ, ᐃᖅᑲᖅᓴᐅᑎᑦᑎᐊᖏᑦ ᐊᒻᒪ 
ᐱᓕᕆᐊᕐᒥᖕᓄᑦ ᑐᓂᔾᔪᑎᒋᓯᒪᓪᓚᕆᒃᑐᑦ.

ᑲᑎᒪᔨᕗᑦ, ᓯᕗᓕᖅᑎᐅᑦᑎᐊᕐᓂᖏᓐᓄᑦ ᑕᓯᐅᖅᑎᒋᔭᕗᑦ 
ᐱᕈᖅᐹᓪᓕᕈᑎᒋᔭᕗᑦ.

ᐱᓕᕆᖃᑎᕗᑦ ᑮᓇᐅᔭᖃᖅᑎᑦᑎᔪᓪᓗ, ᐅᒃᐱᕈᓱᖕᒪᑕ 
ᑕᐅᑐᖅᑰᕆᔭᑉᑎᓐᓂ ᐱᔪᓐᓇᖅᑎᓯᒪᖕᒪᑎᒍ 
ᐃᓱᒪᒋᔭᑉᑎᓐᓂᒃ ᑲᔪᓯᑎᑦᑎᔪᓇᐅᑎᒋᒐᑉᑎᒍ 
ᐃᑲᔪᕈᓐᓇᖁᑉᓗᑕ ᓄᓇᕗᒥᐅᓂᒃ.

ᐃᓄᓗᒃᑖ ᐃᑲᔪᖅᑐᐃᓯᒪᔪᑦ ᐃᓕᑕᖅᓯᓂᖅ ᐅᑉᓗᒥ 
ᐱᕈᖅᓯᒪᓇᔭᙱᒻᒪᑦ ᐃᑲᔪᓚᐅᙱᒃᑯᑉᓯ.

ᐅᑭᐅᕐᓗ ᐱᒋᐊᕐᓂᐊᓕᕋᑉᑕ ᓄᑖᒥᒃ ᓴᖅᑮᓂᐊᓕᖅᑎᓪᓗᑕ 
ᐸᕐᓇᐅᑎᑖᓵᑉᑎᓐᓂᒃ-ᐃᑯᒪᑎᓐᓂᖅ ᐸᕐᓇᐅᑦ  
2026-2031.

ᓲᕐᓗ ᖁᓪᓕᖅ ᐃᑯᒪᐃᓐᓇᕈᓐᓇᖏᒻᒪᑦ 
ᑲᒪᒋᔭᐅᑦᑎᐊᕐᓗᓂ ᑭᓯᐊᓂ, ᓲᕐᓗ ᑕᐃᒪᓐᓇᑦᑎᐊᖅ 
ᐱᓕᕆᐊᖅᐳᑦ.  ᐱᓕᕆᖃᑎᕗᑦ ᑲᒪᒋᑦᑎᐊᖅᖢᒋᑦ, 
ᖃᐅᔨᒪᓂᕗᑦ ᐊᒥᖅᑳᖄᒋᕙᒃᖢᒋᑦ,  ᐱᔪᓐᓇᖅᐸᒃᑲᑉᑕ 
ᓴᙱᒃᑎᑉᐹᓪᓕᖅᖢᑕ ᑐᙵᓵᕆᓂᒃᑯᑦ, 
ᑎᓕᔭᐅᓯᒪᓂᑉᑎᒍᑦ ᐊᒻᒪ ᓴᖅᑭᑎᑦᑎᓯᒪᓂᖅ 
ᑐᙵᓵᕐᓂᒃᑯᑦ ᐱᑦᑎᐊᕐᓂᒃᑯᑦ. ᐱᓕᕆᖃᑎᒌᒃᑎᓪᓗᑕ 
ᓴᙱᓂᖅᑖᕈᑎᒋᕙᒃᑕᕗᑦ ᖃᓄᐃᙱᑦᑎᐊᕐᓂᕐᒧᑦ, 
ᐃᓚᕗᑦ, ᐊᒻᒪ ᓄᓇᓖᑦ, ᑐᙵᓵᒐᐅᓂᒃᑯᑦ 
ᐃᓅᖃᑎᖃᕐᓂᒃᑯᑦ, ᐅᖃᐅᓯᒃᑯᑦ ᐱᖅᑯᓯᖅᐳᓪᓗ 
ᐅᔾᔨᖅᑐᒐᐅᑦᑎᐊᖅᖢᓂ ᐃᒃᐱᒋᔭᐅᑦᑎᐊᖅᖢᓂ. 
 

ᐸᕐᓇᐅᑎᑉᑎᓐᓂ ᑐᕌᕐᓂᐊᒃᑲᕗᑦ ᐱᔪᓐᓇᐅᑎᑐᐃᓐᓇᕐᓄᑦ 
ᑐᕌᙱᒻᒪᑦ.   ᑐᑭᖃᕐᒪᑦ ᐱᑦᑎᐊᔪᓴᕐᓂᖃᕆᐊᖃᕐᓂᐅᖕᒪᑦ 
ᐱᕈᐃᓯᒪᔭᑉᑎᓐᓂᒃ.  ᐃᓅᖃᑎᖃᑦᑎᐊᒃᑲᓐᓂᕐᓂᕐᒥᒃ, 
ᐃᑲᔪᖅᑐᐃᓂᖅ ᐃᓅᓯᓕᒫᖅ ᐃᓕᓐᓂᐊᕐᓂᕐᒥᒃ, 
ᓴᙱᒃᑎᑦᑎᓂᖅ ᐃᓅᓂᑉᑎᓐᓂᒃ, ᖃᐅᔨᒪᓂᖅᐳᓪᓗ 
ᐃᑲᔫᑎᖃᐃᓐᓇᖁᑉᓗᒍ ᖃᐅᔨᒪᔭᐅᓕᒃᑲᓐᓃᓐᓇᕐᓗᓂ 
ᑭᖑᕚᑉᑎᓐᓄᑦ.

ᐅᖃᓕᒫᖅᑎᓪᓗᑎᑦ ᑕᐃᒪᑐᖅ ᖃᐅᔨᕚᓪᓕᕐᓂᐊᖅᐳᑎᑦ 
ᖃᓄᓕᐅᕐᓂᕆᓯᒪᔭᑉᑎᓐᓂᒃ ᐱᓕᕆᓐᓂᑯᓂᒃ, 
ᓈᓴᐅᑎᑐᐃᓐᓇᐅᖏᑦᑐᓂᒃ.  ᑕᐃᒪᑐᖅ ᑕᑯᓂᐊᖅᐳᑎᑦ 
ᐱᓕᕆᐊᑉᑎᓐᓂᒃ ᓴᖅᑮᕙᒃᑐᓂᒃ, ᑭᒃᑰᖕᒪᖔᑕ, 
ᑲᔪᓯᑎᑦᑎᕙᒃᑐᑦ ᐊᒻᒪ ᑕᐃᒃᑯᐊ ᑕᑯᒃᓴᐅᖏᑦᑐᑦ 
ᐱᓕᕆᕐᔪᐊᖅᐸᒃᑐᑦ.

ᑖᒃᑯᐊ ᐃᓕᑕᖅᓯᓂᕐᒥᒃ ᒪᑭᒪᑎᑦᓯᔪᑦ.

ᑖᒃᑯᐊ ᐃᑯᒪᑎᑦᑎᔪᑦ.

ᐃᓕᓐᓂᐊᖅᐸᒃᑐᓄᑦ ᐃᓚᐅᕙᒃᑐᓄᑦ, ᐃᓄᑐᖃᐃᑦ, 
ᐱᓕᕆᔩᑦ, ᑲᑎᒪᔩᑦ, ᐱᓕᕆᖃᑎᕗᑦ, ᑮᓇᐅᔭᖃᖅᑎᑦᑎᕗᑦ 
ᐊᒻᒪ ᓄᓇᓖᑦ ᓄᓇᕗᒥ, ᖁᔭᓐᓇᒦᒃ.  ᑯᔭᓕᔪᒍᑦ 
ᐅᒃᐱᕆᒐᑉᑎᒍᑦ, ᐊᒃᓱᕈᕐᓇᖅᑐᒃᑰᕋᓗᐊᕈᑉᑕ, 
ᐃᓕᓐᓂᐊᖅᑎᖦᖢᑕ, ᐱᓱᖃᑎᒋᑉᓗᑕᓗ.  ᐅᐱᒻᒪᕆᒃᐳᖓ 
ᑲᔪᓯᖃᑎᒋᔫᓪᓗᐊᕋᑉᑭᑦ, ᐱᑦᑎᐊᖅᖢᖓ, 
ᒥᑭᒡᓕᑎᖅᓯᒪᓂᒃᑯᑦ ᓂᕆᐅᖕᓂᒃᑯᓪᓗ ᑕᒡᕗᖓ 
ᑎᑭᓐᓇᑉᑕ.

ᒪ’ᓇ,

ᐱᐅᔪᖅ ᑯᓱᒐᖅ

ᑕᐅᑐᖅᑰᒐᕐᒥᑦ ᐱᓪᓚᕆᐅᓕᕐᓂᖓ 
ᐃᓱᒪᒃᓴᖅᓯᐅᕈᑎᑦ ᐸᕐᓇᒍᑎᑉᑎᓐᓂᒃ ᑐᕌᒐᑦ  
(2021-2026) 

ᐅᑭᐅᑦ ᑕᓪᓕᒪᑦ ᖄᖏᖅᑐᓂ, ᒪᑭᑉᐸᓪᓕᐊᓂᖅ, 
2021-2026 ᐸᕐᓇᐅᑎᑉᑎᓐᓂ, 
ᑲᔪᓯᔾᔪᑎᒋᓯᒪᒐᑉᑎᒍ ᑕᓯᐅᖅᑎᑎᑐᑦ 
ᐊᓯᔾᔨᖅᐸᓪᓕᐊᓂᖓᓄᓪᓗ ᐃᓕᑕᖅᓯᓂᐅᑉ 
ᐊᓯᔾᔨᖅᐸᓪᓕᐊᓂᖓᓄᓪᓗ. ᐊᑐᓂ 
ᑐᕌᒐᐃᑦ ᓇᓗᓇᐃᔭᐃᖕᒪᑕ ᐱᒻᒪᕆᐅᔪᓂᒃ 
ᑐᕌᒐᕆᔭᐅᓂᐊᖅᑐᓂᒃ ᐃᓕᓐᓂᐊᕈᑕᐅᕙᒃᑐᒃ 
ᓴᙱᒃᑎᑉᐹᓪᓕᖁᑉᓗᒋᑦ ᑐᙵᕕᖃᐃᓐᓇᕐᓗᑎᒃ 
ᐃᓄᐃᑦ ᖃᐅᔨᒪᔭᑐᖃᐃᓂᒃ 
ᐊᔪᕈᓐᓃᒃᑲᓐᓂᖁᑉᓗᒋᑦ ᐃᓄᐃᑦ 
ᐱᕈᖅᐸᓪᓕᐊᓂᖃᕐᓂᐊᕐᒪᑕ ᓱᕈᕐᓂᐊᖏᑦᑐᒥᒃ 
ᓯᕗᓂᒃᓴᖃᑦᑎᐊᕐᓂᐊᕐᒪᑕ.

ᐃᓱᓕᑦᑎᕙᓪᓕᐊᓕᖅᑎᓪᓗᑕ 
ᒪᑭᑉᐸᓪᓕᐊᓂᕐᒥᒃ, ᐃᓱᒪᒋᐅᔭᖅᐸᕗᑦ 
ᑕᐅᑐᖅᑰᕐᓂᕆᓚᐅᖅᑕᕗᑦ 
ᐱᓕᕆᐊᑉᑎᓐᓂ ᐊᑐᐊᖅᖢᒍ, 
ᖁᕕᐊᓱᖃᑎᒌᒃᖢᑕ ᐊᓂᒎᑎᓯᒪᔭᑉᑎᓐᓂᒃ 
ᐊᑕᐅᓯᐅᖃᑎᒌᒃᖢᑕ, ᐃᓕᑕᖅᓯᑉᓗᑕᓗ 
ᓱᓇᐅᕝᕙ ᐸᕐᓇᐅᑎᒋᓐᓂᕋᑉᑎᒍ 
ᐊᑐᕐᓂᐊᓕᓵᕐᒥᔭᑉᑎᓐᓄᑦ.

ᑐᕌᒐᖅ 1

ᐱᐅᓯᒋᐊᕐᓗᒍ ᐊᒻᒪ 
ᐊᖏᒡᓕᒋᐊᕐᓗᒍ ᐃᓄᐃᑦ 
ᐃᓱᒪᒋᔭᖏᓐᓂᒃ ᐊᔪᙱᓐᓂᖏᓐᓂᒃ 
ᓴᖅᑮᓂᖅ ᐃᓕᑕᖅᓯᓂᐅᑉ 
ᐃᓕᓐᓂᐊᕈᑎᓕᐊᕆᕙᒃᑕᐃᓄᑦ.

ᑕᐅᑐᖅᑰᒐᕗᑦ
ᑕᐅᑐᖅᑰᖅᑐᒍᑦ ᐃᓕᓐᓂᐊᕈᑎᓕᐊᕆᕙᒃᑕᕗᑦ ᐅᔾᔨᕆᓗᒋᑦ ᐃᓅᓯᐅᔪᖅ ᒫᓐᓇ, ᓴᙱᓂᖏᑦ, ᐊᒻᒪ ᐃᓄᐃᑦ 
ᐱᔪᒪᔭᖏᑦ ᓴᖅᑭᓪᓗᒋᑦ ᓄᓇᓖᑦ ᑕᑯᔪᒪᔭᐃ.   ᓄᓇᓖᑦ ᑐᓵᓗᒋᑦ ᓱᓇᓂᒃ ᐱᔭᕆᐊᖃᓪᓚᕆᖕᒪᖔᑖ 
ᐱᒻᒪᕆᐅᑎᓪᓗᒋᑦ ᐃᓄᐃᑦ ᐃᓱᒪᓕᐊᕆᔭᖏᑦ ᐊᑐᕐᓗᒋᑦ ᑐᙵᕕᖃᕐᓗᑎᒃ ᐃᓄᐃᑦ ᖃᐅᔨᒪᔭᖏᓐᓂᒃ, 
ᕿᓂᖃᑦᑕᕋᑉᑕ ᐃᑲᔫᑎᖃᕐᓂᖅᐹᖑᓂᐊᖅᑐᓂᒃ ᐱᓪᓚᑦᑖᖑᔪᓂᒃ, ᐃᓄᐃᑦ ᐃᓕᖅᑯᓯᖏᑦ ᐊᑐᕐᓗᒋᑦ ᐊᒻᒪ 
ᐊᓯᔾᔨᕆᐊᖃᖅᐸᑕ ᐊᓯᔾᔨᖅᑕᐅᓗᑎᒃ. 

ᐱᐊᓂᒃᓯᒪᔭᕗᑦ
ᖄᖏᖅᑐᑦ ᑕᓪᓕᒪᑦ ᐅᑭᐅᖅ, ᐃᓕᑕᖅᓯᓂᖅ ᐋᖅᑭᒋᐊᖅᓯᓯᒪᓕᕐᒪᑦ ᐃᓕᓐᓂᐊᕈᑕᐅᕙᒃᑐᓂᒃ ᐱᓕᕆᐊᕆᔭᐅᕙᒃᑐᓂᒃ 
ᓄᓇᕗᒥ.

ᐅᑯᐊᖑᕗᑦ:

•	 ᐊᒥᓱᙳᕆᐊᖅᖢᒋᑦ ᐃᓕᓐᓂᐊᒐᐅᕙᒃᑐᑦ ᓄᓇᓕᖕᓂ ᐊᕕᒃᑐᖅᓯᒪᓂᖏᓐᓂᓗ

•	 ᓄᑖᓂᒃ ᐱᓕᕆᐊᕆᔭᒃᓴᓂᒃ ᐱᓕᕆᐊᖃᓕᖅᐳᑦ ᓄᓇᓖᑦ ᑭᙳᒪᔭᐃᓂᒃ ᓯᕗᓪᓕᐅᑎᔭᐅᖁᔭᖏᑦ

•	 ᑲᔪᓰᓐᓇᓗᑎᒃ ᐃᓚᐅᖏᓐᓇᕆᐊᖃᕐᓂᖏᑦ ᐃᓄᐃᑦ ᖃᐅᔨᒪᔭᖏᑦ ᐃᓅᓯᐅᔪᒧᑦ ᐊᒻᒪ ᐱᓕᕆᓂᕐᒧᑦ ᐸᕐᓇᐅᑏᑦ

•	 ᓴᙱᒃᑎᒋᐊᕐᓗᒋᑦ ᐃᑲᔫᑎᒃᓴᑦ ᐊᔪᕈᑕᐅᔪᑦ ᐃᓚᐅᔪᒪᔫᒐᓗᐊᓄᑦ

•	 ᓴᙱᒃᑎᒋᐊᕐᓗᒋᑦ ᐱᓕᕆᖃᑎᒌᖕᓃᑦ ᐃᓕᓐᓂᐊᕈᑎᒃᓴᑦ ᑲᔪᓯᖁᑉᓗᒋᑦ ᐊᒻᒪ ᐊᒃᑐᐃᓂᕆᕙᒃᑕᖏᑦ

•	 ᐊᓯᔾᔨᕆᐊᓖᑦ ᐊᑐᓕᖁᔭᑦ ᓄᓇᓕᖕᓂᑦ ᑕᑯᔭᐅᓱᐊᖅᑐᑦ

ᓱᕗᒻᒧᑦ ᑕᐅᑐᖕᓂᖅ
ᐃᓕᓐᓂᐊᕈᑎᓕᐊᕆᕙᒃᑕᕗᑦ ᐱᒻᒪᕆᖕᒥᒃ ᐃᓕᑦᑎᕝᕕᒋᓯᒪᒐᑉᑎᒍ: ᐃᓄᐃᑦ ᐊᔪᙱᓐᓂᖏᑦ ᖃᓄᖅᑑᖁᔨᓂᖏᑦ 
ᐱᒋᐊᕈᑎᓕᒃ ᑐᓵᓗᑕ ᓈᓚᒡᓗᑕ.  ᓯᕗᒻᒧᐊᓕᖅᑎᓪᓗᑕ ᐸᕐᓇᐅᑎᕗᑦ ᐊᑐᐊᕐᓗᒋᑦ, ᐱᔪᓐᓇᖅᑎᑦᑎᕗᒍ ᐃᓄᐃᑦ 
ᕿᓄᐊᕆᔭᐃᓂᒃ, ᐱᖅᑯᓯᑉᑎᓐᓂᒃ ᑐᙵᕕᖃᖅᑐᓂᒃ, ᐱᓕᕆᐊᕆᖁᔭᐅᔪᑦ ᓄᓇᓕᖕᓄᑦ ᓄᓇᕗᒻᒥ ᑭᙳᒪᒋᔭᑦ 
ᐃᒃᐱᒋᓗᒋᑦ.

ᑐᕌᒐᖅ 2

ᓂᕆᐅᖕᓂᖅ ᑲᔪᖏᖅᓴᐅᑎᒋᓗᒍ 
ᐊᒻᒪ ᓈᓚᑦᑎᐊᕐᓗᒋᑦ ᐃᓄᐃᑦ 
ᖃᐅᔨᒪᔭᑐᖃᖏᑦ

ᑕᐅᑐᖅᑰᒐᖅ
ᑕᐅᑐᖅᑰᒐᖅᐳᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑐᙵᕕᐅᖏᓐᓇᑦᓯᐊᒻᒪᕆᒡᓗᓂ ᐱᓕᕆᐊᓗᒃᑖᑉᑎᓐᓂ.  
ᐅᒃᐱᕆᒐᑉᑎᒍ ᐱᕈᖅᐸᓪᓕᐊᓂᐊᕈᑉᑕ ᐅᐱᒋᔭᕆᐊᖃᕋᑉᑎᒍ ᐃᓄᐃᑦ ᖃᐅᔨᒪᔭᖏᑦ, ᐅᖃᐅᓯᖓᑦ, 
ᐱᒻᒪᕆᐅᑎᑕᖏᑦ ᐊᒻᒪ ᐃᓅᓯᕐᒥᓂ ᐊᑐᖅᓯᒪᔭᖓᑦ ᐃᓂᖃᖅᑎᑦᓯᒻᒫᕐᓗᓂ ᐃᓄᐃᑦ ᐅᐱᒋᔭᐅᓗᑎᒃ, 
ᐃᒃᐱᒋᔭᐅᑦᑎᐊᕐᓗᑎᒃ ᐅᔾᔨᕆᔭᐅᑦᑎᐊᕐᓗᑎᒃ, ᐃᓚᐅᑎᑕᐅᑦᑎᐊᕐᓗᑎᒃ ᐊᒻᒪ ᐱᔪᓐᓇᐅᑎᖃᕐᓂᖏᓐᓂᒃ 
ᓇᓗᓇᐃᕐᕕᒋᑦᓯᐊᕐᓗᒋᑦ. 

ᐱᓕᕆᐊᕆᐊᓂᒃᓯᒪᔭᕗᑦ
ᐸᕐᓇᐅᑎᑉᑎᓐᓂ ᑐᙵᕕᒃᑖᕆᓪᓚᕆᒃᓯᒪᔭᕗᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᓐᓂᐊᕈᑎᓕᐊᕆᓯᒪᔭᑉᑎᓐᓂ 
ᑐᕌᒐᑐᐃᓐᓇᕆᔪᓐᓃᖅᖢᒋᑦ; ᐃᓕᑕᖅᓯᓂᐅᑉ ᐊᐅᓚᓂᕆᓕᖅᑕᖓ.

ᐃᓄᐃᑦ ᖃᐅᔨᒪᔭᑐᖃᖓ ᐃᓕᑕᖅᓯᓂᐅᑉ ᐋᖅᑭᐅᒪᓂᕆᑐᐃᓐᓇᖏᑦᑕᖓ; ᖃᓄᖅ ᐊᐅᓚᑦᑎᓂᐊᕐᒪᖔᑉᑖ 
ᑐᙵᕕᒃᐳᑦ, ᐃᖅᑲᖅᓴᐅᑎᒋᔭᖅᐳᑦ, ᐱᓕᕆᖃᑎᒌᖕᓂᒃᑯᑦ, ᐃᓅᖃᑎᒌᖕᓂᒃᑯᓪᓗ.  ᑲᑎᒪᔩᑦ ᐃᓱᒪᓕᐊᖏᓐᓂᑦ 
ᑎᒥᐅᔫᑉ ᒪᓕᒐᕋᓛᓕᐊᖏᓐᓄᑦ, ᐱᓕᕆᔨᑦ ᐸᕐᓇᖕᓂᖏᓐᓄᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᑕᓯᐅᖅᑎᒋᑉᓗᑎᒍ 
ᐃᓕᑕᖅᓯᓂᐅᑦ ᐱᕐᕈᖅᐸᓪᓕᐊᔾᔪᑎᒋᔭᖓ ᐱᔨᑦᓯᕋᓪᓚᕐᒥᒡᓗ ᐃᓄᐃᑦ ᓄᓇᓕᖏᓐᓂᒃ.

ᐱᓪᓗᐊᑕᐅᓂᖏᑦ ᐅᑯᐊ:

•	 ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᓕᐅᑎᓪᓚᕆᒃᓯᒪᔪᑦ ᐃᓕᓐᓂᐊᕈᑎᓕᐊᓄᑦ ᐊᒻᒪ ᐃᓕᓐᓂᐊᖅᑎᑦᓯᓂᒃᑯᑦ

•	 ᓴᙱᒃᑎᒋᐊᒃᑲᓐᓂᕈᑕᐅᔪᖅ ᐃᓄᑐᖃᐃ ᐊᒥᖅᑳᖃᑎᖃᖅᑎᓪᓗᒋᑦ ᐃᓅᓯᕆᓚᐅᖅᑕᒥᖕᓂᒃ

•	 ᐃᓚᐅᔪᑦ ᐃᓅᓂᖏᑦ ᓴᙱᒃᑎᒋᐊᒃᑲᓐᓂᖁᑉᓗᒋᑦ ᐃᑲᔫᑕᐅᑦᑕᖅᑐᖅ ᐊᔪᙱᒻᒪᑕ

•	 ᐃᓕᓐᓂᐊᕐᕕᐅᔪᖅ ᑐᙵᕕᓕᒃ ᑐᙵᓇᕐᓗᓂ, ᐅᐱᒍᓱᒃᐸᒡᓗᑎᒃ, ᐱᓕᕆᖃᑎᖃᕐᓗᑎᒃ ᐃᓚᐅᑎᑕᐅᑦᑎᐊᕐᓗᑎᒡᓗ

•	 ᐃᓕᑕᖅᓯᓯᒪᔪᖅ ᐅᖃᐅᓯᑉᑎᓐᓂᒃ, ᐱᖁᓯᑉᑎᓐᓂᒃ ᐊᒻᒪ ᐃᓅᓯᖏᓐᓂ ᐊᑐᖅᓯᒪᔭᐃᓂᒃ ᐱᒻᒪᕆᐅᓂᖓᓂᒡᓗ 
ᐃᓕᓐᓂᐊᕐᓂᖅ ᖃᒪᒋᑦᑎᐊᕐᓂᕐᓗ ᐃᖕᒥᓂᒃ

•	 ᐃᓄᐃᑦ ᖃᐅᔨᒪᔭᑐᖃᖓ ᐃᓚᓕᐅᑎᓯᒪᔪᖅ, ᒪᓕᒐᕋᓛᓄᑦ ᐊᑐᐊᒐᕐᓄᑦ, ᐃᓱᒪᓕᐊᖑᔪᓂ ᐊᒻᒪ ᐊᐅᓪᓂᖓᓂ

ᓯᕗᒻᒧᑦ ᑕᐅᑐᖕᓂᖅ
ᑐᙵᕕᒋᑐᐃᓐᓇᕐᓗᑎᒍ ᐃᓄᐃᑦ ᖃᐅᔨᒪᔭᑐᖃᖏᑦ ᓴᙱᔾᔪᑎᒋᓯᒪᒐᑉᑎᒍ ᐃᓕᑕᖅᓯᓂᐅᑉ ᓯᕗᓂᒃᓴᖓᓄᑦ.  
ᐊᑐᕆᐊᓕᕐᒥᑎᓪᓗᑕ ᓄᑖᖅ ᐸᕐᓇᐅᑎᕗᑦ, ᑖᒃᑯᐊ ᑕᓯᐅᖅᑎᒌᓐᓇᕆᐊᖃᖅᑕᕗᑦ ᐃᓄᐃᑦ ᐱᒻᒪᕆᐅᑎᒋᔭᖏᑦ 
ᐱᓕᕆᖃᑎᖃᖅᑎᓪᓗᑕ, ᐃᓱᒪᓕᐅᕈᑎᓗᒃᑖᑉᑎᓐᓂᒃ ᐊᒻᒪ ᐋᖅᑭᒃᐸᓪᓕᐊᔭᓗᒃᑖᑉᑎᖕᓂ ᓴᖅᑭᓐᓂᐊᒐᑉᑎᖕᓂ.

ᑐᕌᒐᖅ 3

ᐋᖅᑮᓗᑕ ᐃᓄᐃᑦ 
ᐱᔪᓐᓇᐅᑎᑖᕐᓗᑎᒃ

ᑕᐅᑐᖅᑰᒐᕗᑦ
ᐅᒃᐱᕈᓱᓪᓚᕆᒃᑲᑉᑕ ᐃᓄᓗᒃᑖᑦ ᐅᒃᑯᐃᖔᕐᕕᐅᖃᑦᑕᕆᐊᖃᕐᒪᑕ ᓱᓇᑐᐃᓐᓇᕐᓂᒃ ᐱᕈᖅᐸᓪᓕᐊᖁᑉᓗᒋᑦ, 
ᓯᕗᓕᖅᑎᐅᓗᑎᒃ, ᐊᔪᕈᓐᓃᑦᓯᐊᕐᓗᓂᓗ ᓱᓇᑐᐃᓐᓇᐅᒐᓗᐊᖅᐸᑦ ᐃᓄᖕᒧᑦ ᑐᑭᖃᑦᑎᐊᕐᓗᓂ.  ᑐᕌᒐᖅᐳᑦ ᐊᔪᕈᑕᐅᔪᑦ 
ᐸᒡᕕᓴᐅᑏᑦ ᐲᕐᓗᒋᑦ, ᓴᙱᒃᑎᒋᐊᕐᓗᒋᑦ ᐃᖕᒥᓂᒃ ᐅᒃᐱᕆᔭᖃᓕᕐᓗᓂ ᐊᒻᒪ ᓴᖅᑮᓗᑕ ᐃᑲᔫᑎᒃᓴᓂᒃ ᐃᓅᓯᓗᒃᑖᖅ 
ᐃᓕᓐᓂᐊᕐᓂᒃᑯᑦ, ᓯᕗᓕᖅᑎᐅᓂᖅ, ᓴᓇᔭᒃᓴᑦ ᐊᒻᒪ ᐱᕈᖅᐸᓪᓕᐊᓂᒃᑯᑦ.

ᐊᓂᒎᑎᓯᒪᓂᖅᐳᑦ
ᐅᑭᐅᓂ ᑕᓪᓕᒪᓂ, ᐃᓕᑕᖅᓯᓂᖅ ᐊᒥᓱᓂᒃ ᐃᓂᖃᖅᑎᑦᑎᓯᒪᓕᖅᐳᖅ ᑕᐅᓴᓐᑎᓂᒃ ᐊᔪᕈᓐᓃᖅᑎᑦᓯᑉᓗᑎᒃ, ᐃᖕᒥᓂᒃ 
ᐅᒃᐱᕈᓱᓕᕐᓂᖅ ᐊᔪᙱᓐᓂᕐᒥᖕᓂᒃ, ᐊᒻᒪ ᓄᓇᖅᑲᑎᖃᕈᓐᓇᕐᓂᕐᒥᒃ ᐱᖅᑯᓯᓕᕆᓂᒃᑯᑦ.

ᐱᓪᓗᐊᑕᐅᓂᖏᑦ ᐅᑯᐊ:

•	 ᐃᑲᔪᕐᓂᖃᓚᐅᖅᐳᒍᑦ ᓯᕗᓕᖅᑎᐅᓂᕐᒧᑦ ᐱᕈᖅᐸᓪᓕᐊᓂᖅ ᐊᒻᒪ ᐸᕐᓇᐃᓂᖅ ᐱᓕᕆᐊᒃᓴᓄᑦ

•	 ᐊᖏᒡᓕᒋᐊᒃᑲᓐᓂᖅᖢᒋᑦ ᐱᖅᑯᓯᕐᒥᒃ ᐃᓕᓐᓂᐊᕐᓂᖅ ᐊᒻᒪ ᓄᓇᖅᑲᑎᖃᕐᓂᖅ

•	 ᑐᙵᓱᒃᑎᑦᑎᓂᖅ ᐃᓂᖃᖅᑎᑦᑎᐊᕐᓗᒋᑦ ᐃᓚᐅᔪᑦ ᐃᓕᓐᓂᐊᑦᓯᐊᕈᓐᓇᖁᑉᓗᒋᑦ, ᐃᓚᐅᑦᑎᐊᕐᓗᑎᒃ  
ᐊᒻᒪ ᐱᕈᖅᐸᓪᓕᐊᓗᑎᒃ

•	 ᖁᒃᓴᓱᒍᓐᓃᖅᐹᓪᓕᓚᐅᖅᐳᑦ ᐃᓕᓐᓂᐊᖅᑐᑦ ᐅᔾᔨᕆᑉᓗᒋᑦ ᐃᓅᖃᑎᒋᓚᐅᕋᑉᑎᒍ ᐃᓕᓐᓂᐊᕈᑎᑦ ᐋᖅᑭᒃᓱᖅᓯᒪᓚᐅᕐᒪᑕ 
ᐃᓕᓐᓂᐊᖅᑐᑦ ᐃᓱᒪᒋᑉᓗᒋᑦ

•	 ᐃᑲᔪᖅᑐᐃᖏᓐᓇᖅᖢᑕ ᐃᓚᐅᓯᒪᔪᓂᒃ ᓇᐅᒃᑯᑐᐃᓐᓇᖅ ᐃᑲᔪᖅᑕᐅᔭᕆᐊᖃᖅᐸᑕ

ᓯᕗᒻᒧᑦ ᑕᐅᑐᖕᓂᖅ
ᐋᖅᑭᒃᓱᐃᖏᓐᓇᖅᐳᒍᑦ ᐱᕚᓪᓕᕈᑎᒃᓴᓂᑦ, ᑭᓯᐊᓂ ᑕᒪᓐᓇ ᐃᓕᑕᕆᓯᒪᓕᖅᑕᕗᑦ ᐱᒋᐊᕐᓂᑐᐃᓐᓇᐅᖕᒪᑦ.  
ᐸᕐᓇᒍᑎᒋᓕᕐᒥᔭᕗᑦ ᑐᕌᒐᖃᓗᐊᕐᓗᑕ, ᓱᕗᒻᒧᐊᒋᐊᖃᕋᑉᑕ ᐃᓄᐃᑦ ᐱᔾᔪᑎᒋᓗᒋᑦ ᓴᙱᒃᑎᒋᐊᒃᑲᓐᓂᕐᓗᒋᑦ ᐃᓄᓕᕆᓐᓂᕗᑦ, 
ᐃᑲᔪᕐᓂᖃᓛᖑᓂᐊᖅᑐᓂᒃ ᓄᓇᓕᖕᓂ. ᐊᒃᑐᐃᓂᖃᕐᓂᐊᖅᑐᒥᒃ.

ᑮᓇᐅᔭᖅᑖᑎᑕᐅᖏᓐᓇᕈᓐᓇᕐᓂᖅ 
ᐃᓕᑕᖅᓯᓂᕐᒥ

ᑕᐅᑐᖅᑰᒐᕗᑦ
ᐃᓕᑕᕆᓯᒪᒐᑉᑎᒍ ᓱᓇᑐᐃᓐᓇᖅ ᐊᐅᓪᓛᑦᑎᐊᕐᓂᐊᖅᐸᑦ ᑎᒥᐅᔪᖅ ᓴᙱᔫᔭᕆᐊᖃᕐᒪᑦ ᑲᔪᓰᓐᓇᖅᑑᓪᓗᐊᕐᓗᓂᓗ.  
ᑕᐅᖅᑰᕆᒐᑉᑎᒍ ᐃᓕᑕᖅᓯᓂᖅ ᑮᓇᐅᔭᖃᐃᓐᓇᑦᑎᐊᖁᑉᓗᒍ ᑐᒃᓯᕋᐃᓐᓇᖏᓪᓗᓂ ᕿᓃᓐᓇᖏᓪᓗᓂ, 
ᐃᑲᔪᕐᓂᖃᕋᕐᔪᐊᓛᖑᓂᐊᕈᓂ ᐃᓄᖕᓂᒃ ᓄᓇᓕᖅᓂᒃ ᐱᕈᖅᐸᓪᓕᐊᑦᓯᐊᕐᓗᓂᓗ ᓱᓕᔫᓗᓂ. 

ᐊᓂᒎᑎᓯᒪᔭᕗᑦ
ᐸᕐᓇᐅᑎᓕᐅᖅᑎᓪᓗᑕ, ᐃᓕᑕᖅᓯᓂᖅ ᓴᙱᒃᑎᑉᐹᓪᓕᕐᓂᖅᓴᐅᓕᖅᑐᖅ ᑲᔪᓯᑦᑎᐊᖅᑑᓪᓗᐊᕐᓂᖅᓴᐅᓕᖅᖢᓂ.

ᐱᓪᓗᐊᑕᐃᑦ ᐅᑯᐊ:

•	 ᐊᔾᔨᒌᙱᕈᓘᔭᖅᑐᓂᑦ ᑮᓇᐅᔭᖃᖅᑎᑕᐅᓂᖅ ᐊᒻᒪ ᐱᓕᕆᖃᑎᖃᑦᓯᐊᕐᓂᖅ

•	 ᐊᖏᒡᓕᒋᐊᖅᓯᒪᓂᖅ ᐊᐅᓚᓐᓂᕆᔭᑉᑎᓐᓂᒃ ᐃᑲᔪᖅᑐᐃᑦᑎᐊᒃᑲᓂᕈᒪᑉᓗᑕ ᐱᕈᖅᐸᓪᓕᐊᑎᓪᓗᑕᓗ

•	 ᐊᒃᓱᕉᑎᒋᒃᑲᓐᓂᖅᖢᒍ ᐊᐅᓚᑦᓯᓂᕗᑦ, ᐱᓕᕆᔨᕗᑦ ᐱᕈᖅᐸᓪᓕᐊᖏᓐᓇᖁᑉᓗᒋᑦ ᐊᐅᓚᓐᓂᕗᓪᓗ

•	 ᐃᖅᑲᓴᑦᑎᐊᖅᓯᒪᓗᑕ ᐱᓕᕆᖃᑎᖃᑦᑎᐊᕐᓂᒃᑯᑦ ᓯᕗᒻᒧᐊᖕᓂᖃᑦᓯᐊᖁᑉᓗᑕ

•	 ᑐᙵᕕᒃᐳᑦ ᓴᙱᒃᑎᒋᐊᒃᑲᓐᓂᕐᓗᒍ ᓱᕗᓂᒃᓴᒧᑦ ᐸᕐᓇᒃᓯᒪᑦᑎᐊᕐᓂᒃᑯᑦ ᐃᖅᑲᓴᑦᑎᐊᕐᓗᑕ ᐱᕈᖅᐸᓪᓕᐊᑎᓪᓗᑕ

ᓯᕗᒻᒧᑦ ᑕᐅᑐᖕᓂᖅ
ᑮᓇᐅᔭᓕᐊᕆᓯᒪᔭᑉᑎᒍᑦ ᓯᕘᕋᙱᓐᓂᖅᓴᐅᓕᖅᑐᒍᑦ ᐅᑭᐅᑦ ᑕᓪᓕᒪᑦ ᐊᓂᒍᖅᑐᓂ ᓱᕗᒻᒧᐊᑦᑎᐊᕐᓂᐊᕋᑉᑕ.  
ᓯᕘᕋᓂᖃᙱᑦᑎᐊᕐᓗᑕ ᐋᖅᑭᐅᒪᑦᑎᐊᓂᒃᑯᑦ ᐃᑲᔪᒃᑲᓐᓂᖅᑑᓗᐊᕐᓂᕗᑦ ᓄᓇᓕᖕᓂᒃ, ᑲᒪᒋᔪᓐᓇᖅᑕᕗᑦ 
ᖁᓚᕐᓇᖏᓐᓂᖅᓴᐅᓕᕐᒪᑕ ᐱᓕᕆᐊᕆᔭᕆᐊᒃᓴᑦ, ᐸᕐᓇᒃᓯᒪᑦᑎᐊᖅᑑᓪᓗᐊᕐᓂᐊᕋᑉᑕ ᑭᖑᕚᓄᑦ 
ᐃᑲᔪᖅᑐᐃᔾᔪᑎᖃᑦᑎᐊᕐᓂᐊᕐᓂᖏᓐᓂᒃ.

2025 – 2026 ᐱᓪᓗᐊᑕᐅᓂᖏᑦ

1,714
ᐅᑉᓗᐃᑦ 

ᐃᓕᓐᓂᐊᖅᑎᑦᑎᓂᐅᓚᐅᖅᑐᑦ 

115
ᐃᓕᓐᓂᐊᒐᒃᓴᐅᓚᐅᖅᑐᑦ

32.5 ᒥᓕᐊᓐ 
ᐅᒡᕙᓘᓐᓃᑦ 44%

ᑲᑎᖦᖢᒋᑦ ᓂᐅᕕᖅᑎᑦᑎᔨᓄᑦ 
ᐊᑭᓕᐅᑎᒋᕙᒃᑕᕗᑦ ᐊᕐᕌᒍᒋᔭᐅᔪᒥ 

25/26−ᒥ, ᐊᑐᓚᐅᖅᐸᕗᑦ ᐃᓄᖕᓄᑦ−
ᓇᖕᒥᓂᕆᔭᐅᔪᓄᑦ ᐃᓄᑐᐃᓐᓇᓄᓪᓗ.

12,855
ᐃᑲᕐᕋᐃᑦ 

ᐃᓕᓐᓂᐊᖅᑎᑦᑎᑎᓪᓗᒋᑦ 

2,236
ᑕᑕᑎᖅᑕᐅᔪᑦ 1,135

 ᐃᓚᐅᔪᑦ 

16

ᑕᓪᓕᒪᑦ ᐅᑭᐅᑦ ᐊᒃᑐᐃᓯᒪᓂᖓ ᐱᒻᒪᕇᑦ
ᓈᓴᐅᑎᑦ ᑕᑯᔭᑎᑦ ᐃᓕᑕᖅᓯᔾᔪᑕᐅᔪᑦ ᐅᓂᒃᑳᒐᒃᓴᖃᕐᒪᑦ.  ᐃᓕᓐᓂᐊᖃᑕᐅᔪᖅ ᐃᖕᒥᓂᒃ 
ᐅᒃᐱᕆᓕᖅᐹᓪᓕᖅᑐᖅ.  ᐃᓄᑐᖃᖅ ᐊᒥᖅᑳᖃᑎᓕᒃ ᖃᐅᔨᒪᔭᒥᓂᒃ.  ᑐᙵᓱᒃᑎᑕᐅᓂᖅ 
ᓄᓇᓕᖕᓄᑦ ᑎᑭᒃᑳᖓᑉᑕ.  ᐱᓕᕆᖃᑎᕗᑦ ᐃᓂᖃᖅᑎᑦᓯᔪᑦ ᐱᕕᒃᓴᓂᒃ.

ᓈᓴᐅᑎᑦ ᑕᑯᑉᓗᒋᑦ ᐅᓂᒃᑳᕌᓂᖕᓂᖅ ᐊᔪᖅᑐᑦ ᐃᓅᖃᑎᖃᓕᕐᓂᖅ, ᐃᓅᓯᕆᔭᐅᓯᒪᔪᓂᒃ ᖃᐅᔨᑎᑕᐅᓂᖅ 
ᐊᒻᒪ ᐱᕚᓪᓕᕐᔪᐊᓂᖏᓐᓂᒃ, ᓇᓗᓇᐃᖅᓯᓯᓐᓇᖅᑐᑦ ᑕᑯᑎᑦᑎᔪᑦ ᓇᓗᓇᐃᒃᑯᑕᕐᓂᒃ ᒪᑭᑉᐸᓪᓕᐊᓂᖅ 
ᐊᑐᒐᐅᑎᓪᓗᒍ , 2021-2026 ᐸᕐᓇᐅᑎᓂᓪ

ᑲᑎᖦᖢᒋᑦ ᐅᓂᒃᑳᖅᑐᕐ ᑎᒥᐅᔪᖅ ᖃᓄᖅᑎᒋ ᐱᕈᕐᔪᐊᖅᓯᒪᓕᕐᒪᖔᑦ ᓄᓇᓖᓪᓗ ᐱᓕᕆᑎᓐᓂᑯᕗᑦ.

ᓯᕗᓕᖅᑎᐅᓂᖅ ᓇᖕᒥᓂᖅ 
ᐊᐅᓚᑕᑉᑎᓐᓂᒃ
ᐊᕐᓇᐃᑦ ᓯᕗᓕᖅᑎᑦ
ᐋᒡᔪᓕᕐᕕᖕᒥ ᑕᖅᑭᐅᓚᐅᖅᑐᒥ, ᐃᓕᑕᖅᓯᓂᖅ ᑎᑭᑎᑦᑎᓚᐅᕐᒪᑦ ᐊᕙᑎᓂᒃ 20ᓂᒃ ᓄᓇᕗᒻᒥᐅᓂᒃ  
ᓇᑭᑐᐃᓐᓇᖅ ᓄᓇᓖᑦ ᑎᑭᓚᐅᕐᒪᑕ, ᐊᔾᔨᒌᙱᑦᑐᓂᒃ ᐱᓕᕆᐊᓖᑦ, ᐊᑐᖅᓯᒪᔪᑦ ᐊᒻᒪ ᐃᓅᓯᖏᑦ 
ᐊᔾᔨᒌᙱᒃᑭᑉᓗᑎᒃ, ᑭᓯᐊᓂ ᐊᑕᐅᓯᕐᒥᒃ ᐱᒻᒪᕆᐅᑎᑦᑎᓂᖃᓚᐅᖅᑐᑦ: ᐃᓕᒃᑲᓐᓂᕈᒪᓂᖃᓚᐅᖅᑐᑦ 
ᐃᑲᔪᖅᑎᒌᖃᑎᒌᖕᓂᖅ ᐊᒻᒪ ᖃᒡᕙᑎᕆᖃᑎᒌᖕᓂᖅ.

ᓯᕗᓕᖅᑎᐅᓂᖅ ᓇᖕᒥᓂᖅ ᐊᐅᓚᑕᑉᑎᓐᓂᒃ: 
ᐊᕐᓇᐃᑦ ᓯᕗᓕᖅᑏᑦ ᐋᖅᑭᒃᓱᖅᑕᐅᓚᐅᖅᑐᖅ 
ᐅᑎᖅᑎᑦᑎᓂᕐᒥᒃ ᐊᒻᒪ ᐱᔪᓐᓇᐅᑎᖃᕐᒪᑕ.  
ᐃᓕᑕᖅᓯᓂᕐᒥ, ᐃᓕᑕᕆᓯᒪᒐᑉᑎᒍ ᓯᕗᓕᖅᑎᐅᓂᖅ 
ᐊᑎᑐᐃᓐᓇᐅᖏᒻᒪ ᐃᓂᑐᐃᓐᓇᐅᓇᓂᓗ.  
ᓯᕗᓕᖅᑎᐅᓂᖅ ᓇᓗᓇᐃᖅᓯᖕᒪᑦ ᐊᓯᑉᑎᓐᓂᒃ 
ᐃᓅᖃᑎᖃᑦᑎᐊᕈᓐᓇᕐᓂᖅ ᑲᒪᑦᑎᐊᕈᓐᓇᕐᓂᖅ, 
ᓄᓇᓕᑉᑎᓐᓂᒃ ᐃᑲᔪᖅᑐᐃᓂᑉᑎᓐᓂᒃ, 
ᑐᙵᓇᕆᐊᖃᕐᓂᕐᒥᒃ ᐅᖃᐅᓯᑦᑎᐊᒃᑯᑦ ᐊᒻᒪ 
ᓯᓚᑐᓂᒃᑯᑦ ᐱᒻᒪᕆᐅᑎᑦᑎᓂᕗᑦ ᐅᒃᐱᕆᔭᑉᑎᓐᓂᒃ.

ᐱᓇᓱᐊᕈᓯᕐᒥ, ᑲᑎᒪᔭᖅᑐᖅᑐᑦ ᐅᓂᒃᑳᖅᐸᒃᖢᑎᒃ 
ᐊᑐᖅᓯᒪᔭᕐᒥᖕᓂᒃ ᐃᓅᓯᖏᓐᓂ, ᓴᙱᓂᖏᑦ, 

ᐊᒻᒪ ᐊᒡᕕᐊᕈᑕᐅᕙᒃᑐᑦ ᐱᕚᓪᓕᕈᑎᒋᓯᒪᔭᐃ.  
ᐅᖃᓪᓗᕆᒃᓴᕐᓂᒃᑯᑦ, ᐱᖅᑯᓯᓕᕆᓂᒃᑯᑦ, 
ᐊᒥᖅᑳᖃᑎᖃᖅᖢᑎᒃ ᐃᓕᑦᑎᓯᒪᔭᐃᓂᒃ ᐊᒻᒪ 
ᐱᓪᓚᕇᑦ ᐃᑲᔫᑎᒋᓯᒪᔭᐃ, ᖃᓄᐃᑦᑑᓇᔭᕐᒪᖔᑦ ᐊᕐᓇᖅ 
ᓯᕗᓕᖅᑎᐅᓂᐊᕈᓂ ᓇᖕᒥᓂᖅ ᐊᒻᒪ ᓄᓇᖅᑲᑎᒥᓄᑦ.

ᐃᓚᐅᓚᐅᖅᑐᖅ ᐃᓱᒪᒋᔭᒥᓂᒃ ᐅᓂᒃᑳᖅᑐᖅ:

“ᐅᓂᒃᑲᐅᓯᐅᓚᐅᖅᑐᑦ ᐅᕙᒻᓄᑦ ᑐᑭᖃᑦᓯᐊᓚᐅᖅᑐᑦ 
ᐱᕚᓪᓕᕐᓇᖅᖢᑎᒡᓗ.  ᑲᑎᒫᓂᒃᑳᖓᑉᑕ 
ᓱᓕᕆᕈᓘᔭᕐᓂᐅᓚᐅᖅᑐᖅ ᐊᑐᕐᓂᖃᓚᐅᕐᒥᔪᖅ 
ᐃᓅᖃᑎᒌᖕᓂᒃᑯᑦ ᓴᓚᐅᓲᔭᕐᓂᒃᑯᓪᓗ.  
ᓇᕐᖓᕐᓇᓚᐅᖅᑐᖅ ᐃᓚᐅᔪᓂ, ᖁᕕᐊᓱᓪᓚᕆᒃᑐᖓ 
ᐃᓚᐅᖃᑕᐅᓚᐅᕋᒪ.”

18

ᐊᕐᓇᐃᑦ ᓯᕗᓕᖅᑎᐅᔪᑐᖃᐃᑦ
ᑲᑎᒪᓂᐅᑉ ᑕᖏᕆᓪᓗᐊᓚᐅᖅᑎᖓ ᖃᐅᔨᒪᔭᑐᖃᑉᑎᓐᓂᒃ: ᐊᕐᓇᐃᑦ ᓯᕗᓕᖅᑎᐅᔪᑐᖃᐃᑦ.

ᓄᓇᕗᒥ, ᐊᕐᓇᐃᑦ ᐊᖏᔪᒻᒪᕆᖕᒥᒃ ᑲᒪᒋᔭᖃᖅᐸᖕᒪᑕ 
ᐃᓚᒥᖕᓄᑦ, ᐱᓕᕆᕝᕕᖕᒥᓂ ᐊᒻᒪ ᓄᓇᖏᓐᓂ.  ᓲᕐᓗ 
ᐊᓈᓇᐅᔪᖅ ᓄᑕᕋᕐᒥᓂᒃ ᐱᕈᖅᓴᐃᖕᒪ ᐊᒫᖅᐸᒃᓗᒍ, 
ᐊᕐᓇᐃᑦ ᐃᑲᔪᖅᑐᐃᔪᑦ, ᐊᑦᑕᕐᓇᖅᑐᒦᑎᑦᑎᑦᑕᐃᓕᔪᑦ, 
ᐃᓕᓐᓂᐊᖅᑎᑦᑎᔪᑦ, ᐱᖃᖅᑎᑦᑎᔪᑦ ᒥᐊᓂᖅᓯᑉᓗᑎᒡᓗ 
ᑭᓇᑐᐃᓐᓇᕐᒥᒃ.  ᑕᒪᒃᑯᐊ ᖃᐅᑕᒫᑦ ᐱᓕᕆᐊᕆᔭᐃ 
ᓯᕗᓕᖅᑎᐅᑉᓗᓂ ᐃᓕᑕᕆᔭᐅᓯᒪᐃᓐᓇᖏᒻᒥᔪᑦ, 
ᑭᓯᐊᓂ ᐊᑑᑎᓕᕐᔪᐊᓪᓚᕇ ᓴᙱᓂᖃᖅᑎᑦᑎᔪᑦ ᐊᒻᒪ 
ᖃᓄᐃᙱᑎᑦᑎᔪᑦ ᓄᓇᓕᖅᓂᒃ.

ᓱᕗᓕᖅᑎᐅᓂᖅ ᓇᖕᒥᓂᖅ ᐊᐅᓚᑕᑉᑎᓐᓂᒃ 
ᐃᓂᖃᖅᑎᑦᑎᓚᐅᖅᐳᖅ ᐃᓕᑕᖅᓯᔾᔪᑎᒋᑉᓗᒋᒍ 
ᐊᕐᓇᐃ ᓴᙱᓂᖓᓐᓂᒃ-ᐃᖅᑲᖅᓴᐅᑎᒋᓚᐅᐱᓪᓚᒃᖢᒍ, 
ᐃᓱᒪᒋᓚᐅᐱᓪᓚᒃᖢᒍ ᐊᒻᒪ ᐱᖅᑯᓯᑉᑎᓐᓂᒃ 
ᐃᓕᓐᓂᐊᒃᑲᓐᓂᖅᖢᑕ ᐃᓅᖃᑎᒌᑦᑎᐊᕐᓂᒃᑯᑦ 
ᖃᐅᔨᒪᑐᕋᐅᑎᓕᑦᑎᐊᒃᑲᓐᓂᕐᓂᒃᑯᑦ 
ᓄᓇᕗᒥᐅᖃᑎᑉᑎᓐᓂᒃ.

ᑐᙵᕕᒋᑉᓗᑎᒍ ᐃᓄᐃᑦ ᒪᓕᒐᐃ ᐊᒻᒪ 
ᐃᓄᐃᑦ ᖃᐅᔨᒪᔭᑐᖃᖏᑦ, ᓯᕗᒪᒻᒧᐊᖕᓂᖅ 
ᓇᖕᒥᓂ ᐊᐅᓚᑕᑉᑎᓐᓂᒃ ᓇᓗᓇᐃᔭᐃᕗᖅ 
ᓯᕗᓕᖅᑎᐅᓂᖅ ᑐᙵᕕᖃᕐᒪᑦ ᐱᒻᒪᕆᐅᑎᑕᑉᑎᓐᓂᒃ, 
ᐃᓅᖃᑎᖃᑦᑎᐊᕐᓂᖅ, ᐱᓕᕆᐊᕆᔭᕆᐊᓖᑦ ᐊᒻᒪ 
ᐱᔨᑦᓯᕋᕐᓂᖅ.  ᐃᓕᑕᖅᓯᔾᔪᑎᒋᓯᒪᔭᕗᑦ ᖃᐅᔨᒪᓂᖓᑦ 
ᐊᒻᒪ ᓯᕗᒻᒧᐊᒃᑎᑦᑎᔪᓐᓇᕐᒪᑕ ᐊᕐᓇᐃᑦ ᑕᒪᓐᓇᓗ 
ᐱᓕᕆᐊᕆᓕᐊᓂᖕᒪᔾᔪᒃ, ᑐᑭᓱᔾᔪᑎᒋᔭᖅᐳᑦ 
ᐱᔪᓐᓇᕐᓂᖃᖅᑎᑦᑎᖕᒪᑦ ᓴᙱᒃᑎᑉᐸᓪᓕᐊᓂᕐᒥᒃ, 
ᐊᒥᖅᑳᖃᑎᖃᕐᓂᖅ ᑲᔪᓯᑎᖦᖢᒍᓗ.

ᖁᔭᒋᔭᖅᐳᑦ 20 ᐊᕐᓇᐃᑦ ᐊᖏᖅᓯᒪᓚᐅᖅᑐᑦ 
ᐅᒃᐱᕆᑉᓗᓂᑎᒍᑦ ᐅᓂᒃᑳᒐᖏᑦ, ᐃᓅᓯᕐᒥᖕᓂ 
ᐊᑐᖅᓯᒪᔭᖏᑦ ᐊᒻᒪ ᐱᔫᒥᓱᖕᓂᖃᕐᓂᖓᑦ 
ᑕᑯᒃᓴᐅᓚᐅᕐᒪᑦ.  ᐱᓇᓱᐊᕈᓯᕐᒥ ᑲᑎᒪᑎᓪᓗᒋᑦ 
ᐃᓕᑕᖅᓯᑎᓚᐅᕐᒪᑎᒍᑦ ᐊᔪᕈᓐᓃᓴᕆᐊᖃᕐᓇᖏᒻᒪᑦ, 
ᑭᓯᐊᓂᓕ ᐃᓕᑕᕆᔭᐅᔫᓪᓗᐊᕆᐊᖃᕐᒪᑦ 
ᐊᓯᖏᓐᓄᑦ, ᐃᑲᔪᖅᑐᒐᐅᒃᑲᓐᓂᕐᓗᓂ ᐊᒻᒪ 
ᐱᕈᖅᐸᓪᓕᐊᔫᓪᓗᐊᕐᓂᖃᕐᓗᓂ.

ᐅᑯᐊ ᐱᓪᓗᐊᑕᐃᑦ 2021-2026

ᐅᑭᐅᖅ ᐃᓕᓐᓂᐊᒐᒃᓴᑦ ᐃᓚᐅᔪᑦ ᑕᑕᑎᖅᑕᐅᔪᑦ

2021-22 49 356 618

2022-23 64 827 1,102

2023-24 76 718 1,378

2024-25 110 550 1,732

2025-26 115 1,135 2,236

2026-27-ᐅᑉᓗᒥᒧᑦ 92 345 849

 

3,586
ᐃᓚᐅᔪᑦ

98%
ᐃᓄᐃᑦ ᓄᓇᓕᖕᓂ 

ᐃᓕᓐᓂᐊᒐᒃᓴᓄᑦ ᐃᑲᔪᖅᑏᑦ

414
ᐃᓕᓐᓂᐊᒐᒃᓴᐅᓗᐊᖅᑐᑦ

100%
ᐃᓄᐃᑦ
ᑲᑎᒪᔨᑦ

93%
ᓄᓇᕗᒥ ᐱᓕᕆᔨᕗᑦ

3
ᓄᓇᕗᒥ ᐊᕕᒃᑐᖅᓯᒪᓂᖏᑦ 

ᐱᖓᓱᑦ
ᐃᓕᑕᖅᓯᓂᐅᑉ 

ᐱᓕᕆᐊᕆᓯᒪᔭᖏᑦ

ᐊᖏᒡᓕᒋᐊᖁᔭᐅᖏᓐᓇᖅᑐᖅ
ᐃᓕᑕᖅᓯᓂᕐᒥ ᐃᓚᐅᔪᒪᔪᑦ ᓴᖑᓐᓂᐊᖏᓐᓇᖅᑐᑦ ᓱᓕ ᑭᓯᐊᓂ ᐃᓂᒃᓴᖃᑦᓯᐊᖏᒻᒪᑦ. 
ᐃᓕᓐᓂᐊᒐᐅᓂᐊᖅᑐᓗᒃᑖᓂ, ᐃᓚᐅᔪᒪᔪᑦ ᐃᒻᒪᖄ ᓲᕐᓗ ᓯᑕᒪᐅᔪᑦ ᐊᑕᐅᓯᕐᒧᑦ ᐃᓂᒃᓴᒧᑦ, 
ᐃᓚᐅᕝᕕᐅᓱᐊᖅᑐᑦ ᐱᔫᒥᒋᔭᐅᓛᑦ ᐊᒧᓲᓂᖅᓴᐅᑐᐃᓐᓇᓪᓚᕆᒃᑐᑦ.

ᑐᑭᓯᓯᒪᔭᑉᑎᒍᑦ, ᑖᒃᑯᐊ ᓈᓴᐅᑎᑦ ᑕᑯᑉᓗᒋᑦ ᓇᓗᓇᐃᖅᓯᔪᑦ ᐱᔭᐅᓱᐊᓪᓗᐊᕕᖕᒪᑕ 
ᐃᓚᐅᕝᕕᐊᓱᐊᓪᓗᐊᕕᒃᑐᑦ.  ᐃᓄᐃᑦ ᐅᖃᖅᑐᑦ ᑐᒃᓯᕋᖅᑐᑦ ᖀᓕᖅᑐᑦ, ᓲᕐᓗ ᑳᒃᑐᑦ ᐃᓕᓐᓂᐊᕈᐊᖅᑐᑦ 
ᐃᓄᐃᑦ ᐱᖅᑯᓰᓂᒃ ᑐᙵᕕᓕᖕᓂᒃ, ᐊᔪᕈᓐᓃᕈᑎᒃᓴᒥᖕᓂᒃ, ᐃᓚᐅᓂᖃᑦᑎᐊᕐᓂᕐᒧᑦ ᐊᒻᒪ 
ᐱᕈᖅᐸᓪᓕᐊᓂᒧᑦ.  ᐱᓕᕆᐊᒃᓴᑕᖃᒃᑲᓐᓂᖅᑐᒍᑦ.

ᑕᓪᓕᒪᑦ ᐅᑭᐅᑦ ᓄᓇᕗᒥ
ᐃᓕᓐᓂᐊᒐᐅᓂᐊᖅᑐᑦ ᐋᖅᑭᓱᖅᑕᐅᓯᒪᕙᒃᑐᑦ ᓄᓇᓖᑦ 
ᐱᔪᒪᔭᐃᑦ ᐃᓱᒪᒋᑉᓗᒋᑦ.  ᐅᕘᓇ ᒪᑭᑉᐸᓪᓕᐊᓂᖅ, 
ᐃᓕᑕᖅᓯᓂᖅ ᓴᙱᒃᑎᒋᐊᓚᐅᖅᐳᖅ ᐊᔪᕐᓇᕈᓐᓃᑲᓐᓂᖅᖢᓂ 
ᐃᓕᓐᓂᐊᖅᑎᑦᑎᔭᕆᐊᒃᓴᖅ ᓄᓇᕗᒥᐅᓗᒃᑖᓄᑦ, 
ᐱᓕᕆᖃᑎᖃᑦᓯᐊᕐᓂᒃᑯᑦ ᐊᒻᒪ ᓯᕗᓪᓕᐅᑎᑦᑎᓂᖅ 
ᐱᒻᒪᕆᐅᒋᔭᐃᓂᒃ.

ᐃᖃᓗᐃᑦ

ᐸᖕᓂᖅᑑᖅᐃᒡᓗᓕᒃ

ᑰᒑᕐᕈᒃ
ᐅᖅᓱᖅᑑᖅᖁᕐᓗᖅᑐᖅ

ᐃᖃᓗᒃᑑᑦᑎᐊᖅ

ᑲᖏᖅᖠᓂᖅ
ᑎᑭᕋᕐᔪᐊᖅ

ᐃᒡᓗᓕᒑᕐᔪᒃ
ᖃᒪᓂ’ᑐᐊᖅ

ᓴᓪᓕᖅ

ᓇᐅᔮᑦ

ᐊᕐᕕᐊᑦ

ᑭᒻᒥᕈᑦ

ᒥᑦᑎᒪᑕᓕᒃ

ᐊᐃᓱᐃᑦᑐᖅ

ᕿᑎᕐᒥᐅᑦ

ᑭᕙᓪᓕᖅ

ᕿᕿᖅᑕᓂ

ᑕᓗᕐᔪᐊᖅ

ᐱᕈᖅᐸᓪᓕᐊᔪᑦ ᐱᓕᕆᐊᖑᔪᓂ
ᐃᓕᑕᖅᓯᓂᖅ ᐱᕈᖅᐸᓪᓕᐊᔭᕆᐊᖃᖅᓯᒪᖕᒥᖕᒪᑦ ᓴᙱᒃᑎᒋᐊᕆᐊᖃᖅᓯᒪᒐᑉᑎᒍ ᐃᓕᓐᓂᐊᒐᒃᓴᐃᑦ 
ᐱᔾᔪᑎᒋᑉᓗᒋᑦ.

ᑎᒥᐅᔪᖅ ᒥᑭᑦᑐᒐᔮᖑᓯᒪᔪᖅ ᐱᒋᐊᓵᕋᒥ ᒫᓐᓇᓕ 
ᐊᖏᒡᓕᕐᔪᐊᖅᓯᒪᓕᖅᑐᖅ ᐃᓄᖕᓂᒃ ᐱᓕᕆᔨᖃᖅᖢᓂ 
ᓄᓇᕗᒥ, ᓄᓇᓕᖕᓂ ᐊᐅᓚᑦᓯᔨᑦ, ᑐᑭᒧᐊᒃᑎᑦᓯᔨᑦ 
ᐃᓕᓐᓂᐊᒐᕐᓂ ᑲᑎᒪᓂᕐᓂ, ᐃᓇᑐᖃᐃᑦ, 
ᓯᓚᑐᔪᖁᑎᕗᑦ, ᐃᓕᓐᓂᐊᖅᑎᑦᓯᔨᑦ, ᑐᓵᔨᑦ ᐊᒻᒪ 
ᓄᓇᓕᖕᓂ ᖃᐅᔨᒪᔨᖁᑎᕗᑦ.

ᐱᕈᖅᐸᓪᓕᐊᖏᓐᓇᖅᑎᓪᓗᑕ ᐊᒥᓲᓂᖅᓴᓄᑦ 
ᓄᓇᓕᖕᓄᑦ ᐅᕐᓂᒃᑑᓪᓗᐊᖅᓯᒪᓕᕋᑉᑎᒍ 
ᐱᓕᕆᐊᒃᓴᖅᑖᖅᑎᑦᑎᓯᒪᓂᖅᓴᐅᔫᓪᓗᐊᖅᖢᑕ 
ᓄᓇᕗᒻᒥ.

ᐅᑭᐅᖅ ᐱᓕᕆᔨᓪᓚᑦᑖᑦ ᐃᓕᓐᓂᐊᖅᑎᑦᑎᔨᑦ ᑲᑎᖦᖢᒋᑦ ᐱᓕᕆᔩᑦ

2020 9 3 12

2021 11 20 31

2022 13 26 39

2023 17 35 52

2024 19 62 81

2025 20 59 79

ᐅᑉᓗᒥ, ᐃᓕᑕᖅᓯᓂᕐᒥ ᐱᓕᕆᔨᓗᒃᑖ ᓄᓇᓖᑦ 
ᐱᓕᕆᒻᒫᖅᖢᑎᒃ ᓄᓇᕗᒥ, ᐃᓄᐃᑦ ᐊᒥᓲᓂᖅᓴᐅᑉᓗᑎᒃ.

ᑎᒥᖁᑎᕗᑦ ᐱᕈᖅᐸᓪᓕᐊᑎᓪᓗᒍ 
ᐱᓕᕆᔨᑖᒃᑲᓐᓂᕆᐊᖃᕐᓂᐅᓗᐊᙱᑦᑐᖅ.  ᑐᑭᓕᒃ 
ᐱᕈᖅᐸᓪᓕᐊᑎᑦᑎᓂᕐᒥᒃ ᐃᓄᖕᓂᒃ ᐊᒥᓱᙳᐃᒋᐊᒃᓴᕐᓕ 
ᐃᓕᑕᖅᓯᓂᕐᒥ, ᐱᓕᕆᔨᖃᕈᐊᕋᑉᑕ ᓄᓇᖅᑲᑎᒥᓂᒃ 
ᑐᑭᓯᐊᔪᓂᒃ ᐃᓕᑕᖅᓯᓯᒪᔪᓂᑦ ᐊᔪᕈᓐᓃᖅᐹᓪᓕᕈᑎᓂᒃ.

ᐃᓄᐃᑦ ᓯᕗᓕᖅᑏᑦ ᐊᑯᓐᓇᑉᑎᓐᓂ
ᐃᓕᑕᖅᓯᓂᖅ ᐅᒃᐱᕈᓱᖕᒪᑦ ᐃᓂᒃᓴᓕᐅᕐᓂᕐᒥᒃ ᑎᒥᖁᑎᑉᑎᓐᓂ ᐅᒃᐱᕆᔭᖅᐳᑦ ᐊᑐᓕᖅᑎᓪᓗᒍ 
ᐃᓕᓐᓂᐊᕈᑎᒃᓴᓕᐅᖅᑎᓪᓗᑕ.

ᑲᑎᒪᔨᕗᑦ ᐃᓄᓪᓚᑦᑖᖏᓐᓇᐅᖕᒪᑕ ᐊᒻᒪ 
ᐊᕐᓇᐃᓐᓇᐅᑉᓗᑎᒃ, ᐸᕐᓇᒍᔾᔨᔪᑦ ᐊᒻᒪ 
ᑐᑭᒧᐊᒃᑎᑦᓯᔨᒋᑉᓗᑎᒍ.  ᑕᐃᒪᓐᓇ ᑐᕌᖅᑕᕗᑦ 
ᑐᑭᒧᐊᑦᑎᐊᖅᑎᑕᐅᖕᒪᑦ ᐃᓄᐃᑦ ᐱᒻᒪᕆᐅᒋᔭᖏᑦ  
ᐊᒻᒪ ᓄᓇᓖᑦ ᓯᕗᓪᓕᐅᑎᓯᒪᐃᓐᓇᖁᑉᓗᒋᑦ 
ᑐᑭᒧᐊᖕᓂᕆᔭᖓ ᒥᒃᓴᐅᑦᑎᖁᓇᒍ.

ᑕᑯᓯᒪᒻᒫᓕᖅᑐᒍᑦ ᐱᓕᕆᔨᕗᑦ 
ᐃᓄᐃᑦ ᐊᒥᓱᙳᖅᐸᓪᓕᐊᖏᓐᓇᕐᒪᑕ, 
ᐱᓕᕆᐊᒃᓴᖏᑦ ᐊᖏᒡᓕᕙᓪᓕᐊᓪᓚᕐᒥᒡᓗ, 
ᐊᔪᕈᓐᓃᖅᐸᓪᓕᐊᖏᓐᓇᖅᖢᑎᒡᓗ 
ᐃᓱᒪᑕᙳᖅᐸᓪᓕᐊᑉᓗᑎᒃ ᐊᒻᒪ 
ᓯᕗᓕᖅᑎᙳᖅᐸᓪᓕᐊᑉᓗᑎᒃ.

ᒫᓐᓇ ᑐᑭᒧᐊᒃᑎᑦᑎᔨᑦ ᐊᒻᒪ ᐊᐅᓪᑎᔨᑦ, ᐅᑯᐊ 
ᐅᓕᕕᐊ ᐃᓄᒃᓱᒃ ᑕᕐᕋᓕᒃ (ᑐᑭᒧᐊᒃᑎᑎᔨ 
ᖃᕆᑕᐅᔭᕐᓂᒃ ᐊᒻᒪ ᑐᓴᕈᑎᓂᒃ) ᓗᐊᕋ ᒥᐊᕆᑦ 
(ᑐᑭᒧᐊᒃᑎᑦᑎᔨ ᐃᓕᓐᓂᐊᒐᒃᓴᓂᒃ), ᑎᐊᕋ 

ᑕᕐᕋᓕᒃ ᒍᕇᓐ (ᑭᕙᓪᓕᕐᒥ ᐃᓕᓐᓂᐊᒐᒃᓴᓄᑦ 
ᐊᐅᓚᑦᑎᔨ), ᕼᐋᓚ ᓂᕕᔅᓴᓐᓈᖅ ᒍᕉᕝᔅ (ᕿᑭᖅᑕᓂ 
ᐃᓕᓐᓂᐊᒐᒃᓴᓂᒃ ᐊᐅᓚᑦᑎᔨ), ᐸᓂᑯᓗᒃ ᑯᓱᒐᖅ 
(ᑭᕙᓪᓕᖅ/ᕿᑎᕐᒥᐅᑦ ᐃᓕᓐᓂᐊᒐᒃᓴᓂᒃ ᐊᐅᓚᑦᑎᔨ) 
ᐊᒻᒪ ᓕᓐᑕ ᑰᓕ (ᖁᓗᐊᖅ ᐅᐸᒡᕕᑦ ᐊᐅᓚᑦᑎᔨ), 
ᑕᒪᕐᒥᒃ ᑭᑉᒐᖅᑐᖅᐳᑦ ᐱᕈᖅᐸᓪᓕᐊᓂᕐᓂᒃ,  
ᑐᕌᕆᔭᑉᑎᓐᓂᒃ ᑕᒪᓐᓇ ᑕᑯᒃᓴᕈᖅᑎᑦᑎᔪᖅ ᐃᓄᐃᑦ 
ᐊᔪᕈᓐᓃᖅᐸᓪᓕᐊᓂᖏᓐᓂᒃ ᖁᑦᑎᖕᓂᖅᓴᓂᒃ 
ᑲᒪᒋᔭᖃᖅᑑᓪᓗᐊᕐᓂᖏᓂᒃ.

ᐅᑉᓗᒥ ᑐᑭᒧᐊᒃᑎᑦᑎᔩᑦ ᐊᒻᒪ ᐊᐅᓚᑦᑎᔩᑦ 
ᐱᒋᐊᓗᒃᑖᓚᐅᖅᐳᑦ ᐃᓕᑕᖅᓯᓂᕐᒥ ᖁᑦᑎᖕᓂᖅᓴᓂᒃ 
ᐱᓕᕆᐊᖃᖅᑳᖅᑎᓐᓇᒋᑦ.  ᐊᔪᕈᓐᓃᖅᐸᓪᓕᐊᓂᖏᑦ 
ᐅᒃᐱᕆᔭᑉᑎᓐᓂᒃ ᐱᒻᒪᕆᐅᑎᑦᑕᑉᑎᓐᓂᒃ 
ᑕᑯᒃᓴᕈᖅᑎᑦᑎᔪᑦ: ᑎᒥᐅᔪᖅ ᐃᓂᖃᖅᑎᑦᑎᔪᖅ 
ᐃᓄᐃᑦ ᐱᓕᕆᐊᕆᔪᓐᓇᑦᑎᐊᖅᑕᒥᖕᓂᒃ ᐱᓕᕆᐊᓖᑦ 
ᐃᑲᔪᕐᓂᖅᑲᖅᖢᓂ ᐃᓕᑕᖅᓯᓂᐅᑉ ᓯᕗᓂᒃᓴᖓᓂᒃ.

ᓄᓇᓖᑦ ᖃᐅᔨᒪᓂᖏᑦ 
ᐱᔪᓐᓇᕐᓂᕆᔭᐅᔪᑦ
ᐱᓕᕆᔨᕗᑦ ᐃᓕᑕᖅᓯᓂᕐᒥ ᑖᒃᑯᐊᑐᐊᖑᙱᑦᑐᑦ.

ᓄᓇᕗᒥ, ᐱᓕᕆᖃᑎᖃᖅᑐᒍᖅ ᓄᓇᓕᖕᓂ 
ᑲᒪᔨᖃᕐᒥᔪᒍᑦ, ᐊᐅᓚᑦᑎᔩᑦ ᐊᒻᒪ ᐃᓕᓐᓂᐊᖅᑎᑦᑎᔩᑦ, 
ᐃᓄᑐᖃᐃ, ᓯᓚᑐᔪᖁᑎᕗᑦ, ᒪᖃᐃᑎᕗᑦ, ᑐᓵᔩᑦ, 
ᐊᒻᒪ ᖃᐅᔨᒪᔪᖁᑎᕗᑦ ᐃᓚᐅᖃᑕᐅᕙᒃᑐᑦ 
ᐃᓕᓐᓂᐊᖅᑐᖃᖅᑎᓪᓗᒍ ᐊᒥᖅᑳᖃᑎᖃᖅᖢᑎᒃ 
ᐊᔪᙱᓐᓂᕐᒥᖕᓂᒃ ᐊᒻᒪ ᖃᐅᔨᒪᓂᕐᒥᖕᓂᒃ 
ᐃᓕᓐᓂᐊᕈᑎᓄᑦ.

ᖃᐅᔨᒪᔭᑉᑎᓐᓂᒃᑦ ᓄᓇᓕᖕᓂᒃ ᑐᓂᐅᖅᑲᐃᕙᙱᑦᑐᒍᑦ.  
ᖃᐅᔨᒪᓂᖅ ᐊᔪᙱᓐᓃᓪᓗ ᓄᓇᓕᖕᓃᓕᐊᓂᖕᒪᑕ.

ᐃᓕᑕᖅᓯᓂᕐᒥ ᐱᓕᕆᐊᓪᓗᐊᑕᕗᑦ ᐃᓕᑕᖅᓯᓯᒪᓂᖅ 
ᖃᐅᔨᒪᔪᓂᒃ ᐊᔪᙱᑦᑐᓂᒃ ᓄᓇᓕᖕᓂ 
ᐊᒥᖅᑳᖃᑎᒋᔭᐅᓂᐊᕐᓗᑎᒃ, ᐱᖅᑯᓰᑦ ᐊᒻᒪ 
ᓴᙱᓂᖏᑦ ᓄᓇᓖᑦ ᐱᓕᕆᐊᒃᓴᖅᑖᖅᑎᑦᑎᑎᓪᓗᑕ 
ᐊᒥᓱᙳᖅᑎᑦᑎᑐᐃᓐᓇᖅᑐᒍᖅ ᓄᓇᓕᖕᓂ ᐊᔪᙱᑦᑐᓂᒃ 
ᐱᓕᕆᔫᓪᓗᐊᓂᒃ.

ᓄᓇᓕᖕᓂ-ᐱᓕᕆᐊᑦ ᐃᑲᔪᖅᑐᖅᑕᐅᓂᖓ

ᐅᑭᐅᖅ ᓄᓇᓕᖕᓂ ᐃᓕᓐᓂᐊᖅᑎᑦᑎᔪᑦ
% ᐃᓄᐃᑦ ᖃᐅᔨᒪᑎᑕᑦ 
ᐃᓕᓐᓂᐊᖅᑎᑦᑎᔪᑦ

2023 212 96%

2024 283 98%

2025 343 96%

2025ᒥᑐᐃᓐᓇᖅ, 343 ᖃᐅᔨᒪᑎᕗᑦ ᐊᔪᙱᑦᑐᑦ 
ᐱᓕᕆᖃᑎᒋᓚᐅᖅᑕᕗᑦ ᓄᓇᓕᖕᓂ.

ᑕᒪᓐᓇ ᓇᓗᓇᐃᖅᓯᔪᖅ ᐱᕈᖅᑎᑦᑎᓂᑉᑎᓐᓂᒃ 
ᐱᓕᕆᔪᓂᒃ ᓄᓇᓕᖕᓂ.

ᐊᔪᙱᑐᐊᕌᖓᑉᑕ, ᐱᓕᕆᖃᑎᖃᔪᔪᒍᑦ ᐃᓄᖕᓂᒃ 
ᓇᖕᒥᓂᓕᖕᓂᒃ ᐱᓕᕆᐊᒃᓴᖅᑖᖅᑎᑦᓯᔪᑦ, ᓄᓇᓕᒃ 
ᐃᑲᔪᒃᑲᓐᓂᕐᓂᓗᒃᖢᒍ ᑮᓇᐅᔭᖅᑎᒍᑦ ᐱᖁᑎᑎᒍᓪᓗ.

ᐊᕐᕌᒍᓯᐅᑦ ᐅᓂᒃᑳᖅ 2025

ᐃᓚᐅᖃᑕᐅᔪᑦ ᑲᑐᔾᔨᖃᑎᒌᖕᓂᕐᒧᑦ

ᐃᓛᓐᓂ ᐊᒃᑐᐃᓂᖓ 
ᐃᓕᓐᓂᐊᖅᑎᑦᑎᓚᐅᖅᑎᓪᓗᑕ 
ᐱᐊᓂᒃᑐᑐᖃᐅᑎᓪᓗᒍ ᑲᔪᓯᑎᑕᐅᕙᒃᑐᖅ
ᕕᒃᑐᐊᕆᔭ ᖃᑯᖅᑎᓐᓂᖅ ᐅᔾᔨᕆᓇᔭᕈᑉᑎᒍ 
ᐃᓕᑕᖅᓯᓂᐅᑉ ᐃᓕᓐᓂᐊᖅᑎᑦᑎᓂᖏᑦ ᖃᓄᖅ 
ᐊᔪᕈᓐᓃᖅᑎᑦᑎᔫᓪᓗᐊᕐᒪᖔᑖ ᑕᑯᑎᑦᑎᔪᖅ.  
ᐃᓕᓐᓂᐊᖃᑕᐅᓚᐅᖅᓯᒪᔪᖅ ᒥᖅᓱᕆᐅᖅᓴᓂᕐᒥᒃ 
ᐃᓕᓐᓂᐊᖅᑎᓪᓗᒋᑦ ᒥᖅᑯᑦ, ᓯᕗᓪᓕᐹᑦᓯᐊᒥᐊᒥᒃ 
ᐊᔪᕈᓐᓃᓚᐅᖅᓯᒪᔪᖅ ᔭᐸᓕᐅᖅᖢᓂ 
ᐆᒃᑑᑎᓕᐅᖅᑑᓪᓗᐊᓕᖅᖢᓂᓗ.

ᐱᐊᓂᒃᑲᒥ ᓄᖅᑲᑐᐃᓐᓇᓚᐅᙱᑦᑐᖅ.  
ᐃᓕᓐᓂᐊᕆᐊᒃᑲᓐᓂᖅᖢᓂ ᕕᓂᐲᖕᒧᑦ 
ᐊᓐᓇᐅᕌᓕᐅᕐᓂᕐᒥᒃ ᓴᖅᑮᓕᓚᐅᖅᐳᖅ ᕕᒃᑐᐊᕆᔭᐅᑉ 
ᐊᓐᓄᕌᓕᐊᖏᑦ, ᐃᓅᑉᓗᓂ ᓇᖕᒥᓂᖅᑖᖅᖢᓂ, 
ᐃᓕᑕᕆᔭᐅᓯᒪᕐᔪᐊᓕᖅᑐᖅ ᓇᓂᓗᒃᑖᖅ.  
ᓇᖕᒥᓂᖃᓕᖅᑎᓪᓗᒍ ᐃᑲᔪᖅᑐᕆᐊᓕᓚᐅᕆᕙᖅᐳᑦ, 
ᐃᓕᓐᓂᐊᖅᑎᑦᑎᑉᓗᓂ ᐆᒃᑑᑎᓕᐅᕐᓂᕐᒥᒃ ᐊᒻᒪ 
ᐱᔭᕆᑐᓂᖅᓴᓂᒃ ᒥᖅᓱᖅᑎᑦᑎᓂᖅ, ᒥᖅᑯᑦ ᐊᒻᒪ 
ᐆᒃᑑᑎᑦ.

ᑖᒻᓇ ᓇᓗᓇᐃᖅᓯᕗᖅ ᐱᔪᓐᓇᕐᓂᕐᒥᒃ, 
ᐃᓕᓐᓂᐊᖅᑎᐅᓚᐅᖅᖢᓂ, ᓇᖕᒥᓂᖃᓕᖅᖢᓂ, 
ᐱᓕᕆᖃᑎᒋᔭᐅᓕᕆᑉᓗᓂ.  ᑕᑯᑎᑦᑎᒋᕗᖅ 
ᐊᖅᑯᑎᓕᐅᖅᑕᕋᑉᑕ ᐃᓕᓐᓂᐊᖅᑎᑦᑎᔭᕌᖓᑉᑕ 
ᖃᐅᔨᒋᐊᓚᐅᖅᖢᑕ ᓱᓇᓂᒃ ᑭᙳᒪᒋᔭᖃᕐᒪᖔᑖ 
ᓄᓇᓖᑦ, ᐃᓕᓐᓂᐊᖅᑎᑦᑎᓕᖅᖢᑕ 
ᖃᐅᔨᒪᓂᖅᓴᐅᓇᓱᒋᙱᖦᖢᑕ.  
ᐊᔪᕈᓐᓃᖅᓴᐃᔫᓪᓗᐊᕐᓂᖅ ᑕᑯᒃᓴᕈᖅᑐᖅ ᓄᓇᓕᖕᓄᑦ 
ᐱᕚᓪᓕᕈᑕᐅᔫᓪᓗᐊᖅᖢᓂ ᐃᓕᓐᓂᐊᕐᓂᖅ 
ᐅᔾᔨᖅᑐᕐᓗᓂ ᐃᓄᐃᑦ ᐱᖅᑯᓯᖏᓐᓂᒃ, 
ᐃᓕᓐᓂᐊᖅᑎᑦᑎᓂᖅ ᑲᔪᓯᑦᑎᐊᖅᐸᑦ ᐊᒻᒪ 
ᐃᑲᔪᖅᑐᖅᑕᐅᑦᑎᐊᕐᓗᓂ ᖃᓄᑐᐃᓐᓇᖅ.  
ᐃᓕᑕᖅᓯᓂᕐᒥ ᐃᓚᐅᓯᒪᔪᓗᒃᑖᑦ ᐊᔪᙱᑦᑐᑦᑕᐅᖅ 
ᕕᒃᑐᐊᕆᔭᑐᑦ.

ᑕᓪᓕᒪᓄᑦ ᓇᓗᓇᐃᒃᑯᑕᑦ
ᐱᕈᖅᐸᓪᓕᐊᓂᑉᑎᓐᓂᒃ ᓇᓗᓇᐃᒃᑯᑕᐃᑦ ᖃᓄᖅ ᐊᓯᔾᔨᖅᓯᒪᓕᕐᒪᖔᑉᑖ ᓄᑖᓂᒃ ᐱᕝᕕᒃᓴᖃᒃᑲᓐᓂᕐᓂᖅ.

ᐃᓕᑕᕆᔭᐅᓃᑦ
•	 ᓵᓚᒃᓴᐅᓯᐊᖅ $1ᒥᓕᐊᓐ ᐅᑭᐅᖅᑕᑐᒥᐅᓄᑦ 

ᑐᓂᔭᐅᓲᖅ (Arctic Inspiration Prize)

•	 ᑐᓂᔾᔪᓯᐊᖅ ᐅᖃᓕᒫᕐᓂᕐᒧᑦ ᑲᔪᖏᖅᓴᐅᑦ 
ᐃᓕᑕᕆᔭᐅᔾᔪᑦ

•	 ᑐᙵᓵᖅᑎᑦᑎᓂᖅ ᒥᐊᕆ ᓴᐃᒪᓐ ᓄᓇᕗᒧᑦ 
ᐅᒡᓚᖅᑎᓪᓗᒍ

ᓄᑖᑦ ᐊᔪᙱᓐᓂᐅᑐᐃᓐᓇᕆᐊᓖᑦ
•	 ᐆᒃᑐᕈᑎᒋᓚᐅᖅᑕᕗᑦ ᐊᒻᒪ ᓴᖅᑭᖦᖢᒍ ᖁᓗᐊᖅ 

ᑲᑎᑦᑕᕐᕕᒃ

•	 ᐋᖅᑮᑉᓗᑕ ᐊᕐᓇᐃᑦ ᓯᕗᓕᖅᑎᑦ ᑭᖑᓕᕇᑦ

•	 ᑲᑎᒪᑎᑦᑎᓂᖅ ᐃᓄᑐᖃᕐᓂᒃ ᓄᓇᕗᒥᐅᓂᒃ

•	 ᐱᒋᐊᖅᑎᓚᐅᖅᖢᒍ ᐃᓕᑕᖅᓯᓂᖅ ᓇᖕᒥᓂᖅᑖᖅᖢᑎᒃ 
ᓂᐅᕕᐊᒃᓴᖃᕐᕕᐊ

ᑎᒥᖁᑎᕗᑦ ᓴᙱᒃᑎᒋᐊᕐᓗᒍ
•	 ᐃᓕᔭᐅᓯᒪᓕᖅᑐᖅ ᐃᓕᑕᕆᔭᐅᓗᓂ ᒐᕙᒪᑐᖃᐃᑦ 

ᓄᓇᖅᑳᖃᖅᑐᑦ ᓇᖕᒥᓂᓖᑦ ᓇᓗᓇᐃᒃᑯᑕᑦ 2024

•	 ᐱᐊᓂᒃᓯᑉᓗᑕ ᕿᒥᕐᕈᔭᐅᓂᖓ ᐊᒻᒪ ᐅᑉᓗᒥᒧᑦ 
ᓇᓗᓇᐃᖅᖢᒍ ᑮᓇᐅᔭᓕᐅᙱᑦᑐᑦ ᑐᑭᒧᐊᒍᑖ, 
ᖃᓄᐃᓕᐅᕐᓂᖏᑦ ᐊᒻᒪ ᐊᐅᓚᓐᓂᖓᑕ 
ᑎᑎᖅᑲᖁᑕᐃ

•	 ᐱᓕᕆᐊᖑᓚᐅᖅᑐᖅ ᑲᑎᒪᔨᑦ ᐊᐅᓚᔾᔪᑎᖓ

•	 ᐱᓕᕆᐊᖃᖅᖢᑕ ᐱᓕᕆᔩᑦ ᐊᒻᒪ ᑲᑎᒪᔩᑦ 
ᒪᓕᒐᕋᓛᖏᑦ

•	 ᐱᓕᕆᐊᖃᖅᖢᑕ ᐱᓕᕆᐊᒃᓴᑦ, ᓇᓗᓇᐃᔭᐃᔾᔪᑎᖏᑦ 
ᑲᑎᖅᓱᐃᓂᒃᑯᑦ, ᐃᑲᔫᑕᐅᖁᑉᓗᒋᑦ 
ᐃᓕᓐᓂᐊᖅᑎᑦᑎᔾᔪᑎᕗᖅ ᓴᙱᒃᑎᒋᐊᖅᖢᒋᑦ 
ᖃᓄᖅ ᐊᐅᓚᑦᑎᐊᕋᓗᐊᕐᒪᖔᑖ, ᐅᓂᒃᑳᓪᓕᐅᕐᓂᖅ, 
ᐊᒻᒪ ᓇᓗᓇᐃᖅᓯᔫᓪᓗᐊᖅᑑᓪᓗᐊᖁᑉᓗᑕ 
ᐊᒃᑐᐃᓂᖓ ᐱᓕᕆᐊᑉᑕ

•	 ᓴᙱᒃᑎᒋᐊᖅᖢᒍ ᑎᒥᐅᔫᑉ ᐊᑦᑕᕐᓇᖅᑐᓂᒃ 
ᐊᐅᓚᑦᑎᓂᖅ ᓇᓪᓕᐅᒃᑯᒫᕆᔭᖅ ᕿᒥᕐᕈᒃᑲᓐᓂᖅᖢᒍ

•	 ᐱᖁᑎᕐᔪᐊᓂᒃ ᐱᖁᑎᑖᖅᑐᒃᑲᓐᓂᖅᖢᑕ ᐱᖓᓱᓂᒃ 
ᑎᑎᕋᕐᕕᖃᕐᕕᒋᔭᑉᑎᓐᓂ ᐊᕕᒃᑐᖅᓯᒪᔪᓂ

ᑐᙵᕕᖃᕐᓂᖅ ᐃᓄᐃᑦ 
ᓯᕗᓕᖅᑎᐅᑉᓗᑎᒃ
•	 ᐃᓄᖕᓂ 100% ᑲᑎᒪᔨᖃᐃᓐᓇᕐᓗᑕ

•	 ᐊᒥᓲᓂᖅᓴᓂᒃ ᐃᓄᖕᓂᒃ ᐱᓕᕆᔨᖃᐃᓐᓇᕐᓗᑕ

•	 ᐊᒥᓱᓂᒃ ᐃᓄᖕᓂᒃ ᐱᓕᕆᔨᖃᐃᓐᓇᒃᑲᓐᓂᕐᓗᑕ 
ᓄᓇᓕᖕᓂ 

ᑕᒪᒃᑯᐊ ᐃᓕᑕᕐᓇᕈᑎᕗᑦ ᓴᖅᑮᔪᑦ ᐱᕈᖅᐸᓪᓕᐊᓂᑐᐃᓐᓇᐅᖏᑦᑐᓂᒃ.  
ᑕᑯᑎᑖᕆᔪᖅ ᐱᕈᖅᐸᓪᓕᐊᓂᕆᔭᑉᑎᓐᓂᒃ ᐊᒥᓱᙳᕆᐊᖅᑎᑦᑎᓂᑉᑎᓐᓂᒃ 
ᐃᓄᖕᓂᒃ, ᐱᓕᕆᖃᑎᖃᕐᓂᒃ, ᐱᓕᕆᔾᔪᑎᑦ, ᐊᒻᒪ ᐱᖁᑎᕐᔪᐊᓂᒃ ᐱᕙᓪᓕᐊᓗᑕ 
ᐃᓕᑕᖅᓯᓂᖅ ᐱᓕᕆᑦᑎᐊᑐᐃᓐᓇᖁᑉᓗᒍ ᐱᔨᑦᓯᕐᓗᓂ ᓄᓇᕗᒥᐅᓂᒃ 
ᓯᕗᓂᑉᑎᓐᓂ.

ᑲᑎᖅᓱᐃᔪᒍᑦ, ᐊᖅᑯᑎᒃᓴᓂᒃ ᐃᓄᐃᑦ ᐱᔪᓐᓇᐅᑎᑖᖁᑉᓗᒋᑦ.  ᒫᓐᓇ, 
ᐊᑕᐅᑦᓯᒃᑯᑦ, ᐃᑯᒪᑎᑦᑎᓂᒃᑯᑦ.

ᖃᓄᐃᓕᐅᕈᑎᒋᓂᐊᖅᑕᕗᑦ ᑕᒡᕙᐅᑯᐊ
ᐸᕐᓇᐅᑎᓕᐊᕆᓚᐅᖅᑕᕗᑦ ᐱᐊᓂᖕᒪᑦ ᑐᑭᖃᙱᑦᑐᑦ ᐱᓕᕆᐊᒃᓴᕗᑦ ᐱᐊᓂᒃᐳᑦ; ᑭᓯᐊᓂᓕ 
ᕿᒥᕐᕈᔭᕆᐊᖃᓕᕐᒥᔭᕗᑦ ᓇᐅᒃᑰᓯᒪᓕᕐᒪᖔᑉᑖ ᐊᒻᒪ ᐃᓱᒪᒃᓴᖅᓯᐅᑦᑎᐊᕐᓗᑕ ᓯᕗᒻᒧᑦ ᑲᔪᓯᓂᕆᓂᐊᖅᑕᑉᑎᓐᓂᒃ.

ᐃᓕᑕᖅᓯᓂᖅ ᐱᕈᖅᓯᒪᓕᕐᒪᑦ, ᐊᒻᒪ 
ᑐᑭᓯᐊᓂᕆᔭᖅᐳᑦᑕᐅᖅ ᓄᓇᓖᑦ ᓱᓇᓂᒃ 
ᐅᕙᑉᑎᓐᓂᑦ ᐱᔪᒪᖕᒪᖔᑖ.  ᐱᓕᕆᐊᕆᕙᒃᑕᕗᑦ 
ᐃᓕᓐᓂᐊᖅᑎᑦᑎᓂᑐᐃᓐᓇᐅᔪᓐᓃᕐᒪᑦ 
ᐃᓂᖃᖅᑎᑦᑎᓕᕐᒪᑦ ᑲᔪᓯᓂᐊᖅᑐᓂᒃ, 
ᐱᔪᓐᓇᕐᓂᖅᑖᑎᑦᑎᕙᓪᓕᐊᖕᒪᑦ, ᐊᒻᒪ 
ᐃᑲᔪᖅᑐᐃᑉᓗᓂ ᐃᓄᐃᑦ ᐊᐅᓚᑕᖏᓐᓂᒃ 
ᐃᑲᔫᑎᖃᕐᓂᖅᐹᖑᓂᐊᖅᑐᓂᒃ ᐋᖅᑭᒃᓯᒪᔭᐃᓂᒃ 
ᑲᔪᓯᑎᑕᐅᓂᐊᕐᒪᑕ ᐃᓕᓐᓂᐊᕐᓂᕆᓚᐅᖅᑕᖓᑦ 
ᐱᐊᓂᒃᓯᒪᔪᑐᖃᐅᓕᖅᑎᓪᓗᒍ.

ᐊᓯᔾᔩᕙᓪᓕᐊᓂᖅ ᑐᙵᕕᐅᓕᕐᒪᑦ ᓄᑖᒧ ᐸᕐᓇᐅᒻᒧᑦ.

ᐅᖃᖃᑎᖃᖅᑕᖅᖢᑕ ᓄᓇᓕᖕᓂᒃ, 
ᐃᓚᐅᑦᑕᖅᑐᓂᒃ ᐃᓕᓐᓂᐊᖃᑕᐅᔪᓂᒃ, 
ᐱᓕᕆᔨᑦ, ᐃᓄᑐᖃᐃᑦ, ᐱᓕᕆᖃᑎᕗᑦ ᐊᒻᒪ 
ᑲᑎᒪᔨᕗᑦ, ᐃᓕᑕᖅᓯᓯᒪᓂᖅᓴᐅᓕᕋᑉᑕ 
ᓯᕗᓪᓕᐅᑎᔭᕆᐊᖃᖅᑕᑉᑎᓐᓂᒃ.  ᓯᕗᓂᒃᓴᑉᑎᓐᓂ 
ᐊᑑᑎᖃᖅᑎᑦᑎᒃᑲᓐᓂᕆᐊᖃᖅᑐᒍᑦ ᐃᓄᖁᑎᑉᑎᓐᓂᒃ, 
ᓴᙱᒃᑎᒋᐊᕐᓗᒍ ᐱᓕᕆᖃᑎᖃᖅᑕᕐᓂᕗᑦ, 
ᐃᖅᑲᖅᓴᐅᑎᒋᓯᒪᑦᑎᐊᕐᓗᒍ ᐱᕈᖅᐸᓪᓕᐊᓂᕗᑦ, 
ᐊᒻᒪ ᐃᓕᑕᖅᓯᓂᖅ ᑲᔪᓯᑎᑦᑏᓐᓇᕆᐊᖃᕐᓂᐊᕐᒪᑦ 
ᐊᑯᓂᐅᔪᒃᑯᑦ.

ᓴᕆᒪᓱᑦᑎᐊᖅᖢᑕ ᖃᐅᔨᑎᑦᑎᔪᒪᕗᒍᖅ ᑕᑯᖁᔨᕗᒍᑦ 2026-2031ᒧᑦ ᐸᕐᓇᐅᑎᑉᑎᓐᓂᒃ: 

ᐃᑯᒪᑎᓐᓂᖅ

ᐃᓄᖕᓄᑦ, ᖁᓪᓕᖅ ᐃᓕᑕᕆᔾᔪᑕᐅᖕᒪᑦ ᐆᓇᕐᓂᕐᒥᒃ, 
ᑕᓯᐅᖅᑎᐅᓂᕐᒥᒃ, ᓴᐱᓕᔪᐃᑦᑑᓂᕐᒥᒃ ᐊᒻᒪ 
ᐱᑦᑎᐊᔪᓴᕐᓂᕐᒥᒃ.  ᐃᑯᒪᑯᓗᖓ ᖃᐅᒪᑎᑦᑎᔪᖅ 
ᑖᖅᑐᒥ, ᑭᓯᐊᓂ ᑲᒪᒋᔭᐅᖏᓐᓇᕐᓗᓂ ᐃᑯᒪᔪᓐᓇᖅᑐᖅ.  
ᕿᓄᐃᓵᕐᓂᒃᑯᑦ, ᑲᒪᒋᑦᑎᐊᕐᓗᒍ ᐊᒻᒪ ᐊᑕᐅᓯᑐᐃᓐᓇᕐᒧᑦ 
ᑲᒪᒋᔭᐅᕙᙱᑦᑐᖅ.

ᑕᒪᓐᓇ ᑕᑯᓐᓇᙳᐊᖅᑎᑦᑎᖕᒪᑦ ᐃᓕᑕᖅᓯᓂᐅᑉ 
ᓯᕗᓂᒃᓴᖓᓂᒃ.  ᐊᑐᐊᕆᓯᒪᓕᖅᑕᖏᑦ 
ᐃᓂᖃᖅᑎᑦᑎᓂᒃᑯᑦ ᐋᖅᑮᓯᒪᔾᔪᑎᒋᓕᕋᑉᑎᒍ 
ᒪᑭᑉᐸᓪᓕᐊᓂᒃᑯᑦ ᑕᒡᕗᖓ ᑎᑭᐅᑎᒐᑉᑕ.  
ᑲᒪᒋᑦᑎᐊᕆᐊᖃᓕᖅᐸᕗᑦ ᐅᔾᔨᖅᑐᑦᑎᐊᕐᓗᑎᒍ 

ᐱᕙᓪᓕᐊᑎᑕᐅᓯᒪᓕᖅᑐᖅ ᐃᓂᖃᖅᑎᑦᑎᒻᒫᕐᓗᑕ 
ᓄᑖᓂᒃ ᓴᖅᑭᑉᐸᓪᓕᐊᓂᐊᓂᒃ.  ᐃᑯᒪᑯᓗᖓᑎᑐᑦ 
ᖁᓪᓕᐅᑉ, ᐱᓕᕆᐊᕆᔭᕗᑦ ᐊᒥᓱᓄᑦ ᑲᒪᒋᔭᐅᔭᕆᐊᓕᒃ, 
ᐊᔾᔨᒌᙱᑦᑐᑦ ᐃᑲᔪᕐᓂᖃᖅᑑᓪᓗᐊᕐᒪᑕ 
ᖃᐅᒪᑎᑦᑎᓗᑎᒃ ᐃᓇᖏᖅᑎᒋᓂᐊᖅᑕᑉᑎᓐᓄᑦ.

ᒪᒃᐱᒐᐃᑦ ᓇᓗᓇᐃᕐᓂᐊᑦ ᑕᐅᑐᖅᑰᒐᑉᑎᓐᓂᒃ 
ᑐᕌᕐᓂᐊᒐᑉᑎᓂᒡᓗ ᓯᕗᓂᑉᑎᓐᓂᒃ.

ᖃᐅᔨᒪᔭᕗᑦ ᐱᕈᖅᐸᓪᓕᐊᔾᔪᑎᕗᑦ 
ᐃᓕᓯᒪᔭᑉᑎᓐᓂᑦ
ᐸᕐᓇᐅᑎᓕᐊᕗᑦ ᑕᑯᑎᑦᑎᔪᖅ ᓇᑭᙶᕐᓂᑉᑎᓐᓂᒃ. 
ᐅᑭᐅᑦ ᑕᓪᓕᒪᑦ ᖄᖏᖅᓯᒪᓕᖅᑐᑦ, 
ᐱᓕᕆᐊᖃᓗᐊᓚᐅᖅᓯᒪᒐᑉᑕ ᐋᖅᑭᒃᓱᑉᓗᑕ ᐃᓄᐃᑦ 
ᐱᔪᓐᓇᐅᑎᖃᓕᖁᑉᓗᒋᑦ, ᐃᓕᓐᓂᐊᕈᑎᒃᓴᓕᐅᕐᓂᖅ, 
ᓴᙱᒃᑎᒋᐊᒃᑲᓐᓂᖅᖢᒋᑦ ᐃᓅᖃᑎᖃᕐᓂᖅ ᐊᒻᒪ 
ᐃᓄᐃᑦ ᓄᓇᕗᒥ ᐱᕕᒃᓴᖃᑦᑎᐊᖁᑉᓗᒋᑦ.

ᒪᑭᑉᐸᓪᐊᓕᓂᒃᑯᑦ, ᐃᓕᑦᑎᓯᒪᓕᕋᑉᑕ 
ᐱᕈᖅᐸᓪᓕᐊᓂᖅ ᐊᒥᓲᓂᖅᓴᓂᒃ ᐃᓄᖕᓂᒃ ᐅᕝᕙᓘᕝᕙ 
ᐃᓕᓐᓂᐊᒐᒃᓴᓕᐅᒥᐊᕐᓂᖅ.  ᑐᑭᓯᔾᔪᑎᒋᓯᒪᔭᕗᑦ 
ᓈᓚᑦᑎᐊᕆᐊᖃᕐᓂᖅ ᓈᓚᓪᓚᑦᑖᕐᓗᓂ, 

ᐋᖅᑮᒋᐊᕐᓂᖅ ᐃᖢᐊᕐᓂᖅᓴᓂᒃ, ᐅᒃᐱᕆᔭᐅᓕᕐᓂᖅ 
ᐊᒻᒪ ᓯᕗᓂᒃᓴᖓᓄᑦ ᐃᑲᔫᑕᐅᓂᐊᖅᑐᓂ 
ᐃᓕᓐᓂᐊᕌᓂᒃᓯᒪᔪᑐᖃᐅᓕᖅᑎᓪᓗᒍ.

ᐃᓕᑦᑎᓚᐅᕆᕗᒍᑦ ᐃᓂᖃᖅᑎᑦᑎᓂᖅ 
ᐱᒋᐊᕐᓂᑐᐃᓐᓇᐅᖕᒪᑦ.  ᐱᕈᖅᐸᓪᓕᐊᓂᖅ 
ᑲᒪᒋᔭᐅᑦᑎᐊᕆᐊᓕᒃ, ᓴᙱᒃᑎᐊᒋᐊᕐᓗᒍ ᐊᒻᒪ 
ᑲᔪᓯᑎᑦᑎᐊᕐᓗᒍ.  ᑐᑭᓯᓯᒪᓕᕋᑉᑕ ᑕᒪᓐᓇ 
ᑐᙵᕕᒋᓕᖅᑕᕗᑦ.

ᓱᖕᒪᑦ ᐸᕐᓇᐅᑎᕗᑦ ᓄᑖᙳᖅᑎᑉᑕ?
ᒪᑭᑉᐸᓪᓕᐊᓂᖅ ᐃᓱᓕᑉᐸᓪᓕᐊᓕᖅᑎᓪᓗᒍ, 
ᐊᐱᕆᔭᕆᐊᖃᓕᓚᐅᕋᑉᑕ ᐃᓕᑕᖅᓯᓂᖅ 
ᖃᓄᐃᑦᑑᓂᐊᕐᒪᖔᑦ ᐊᒡᒋᖅᑐᓂ ᐅᑭᐅᓂ 
ᑕᓪᓕᒪᑦ, ᐊᒻᒪᓗ ᐱᒻᒪᕆᐅᑎᑕᕗᑦ, ᑭᐅᔾᔪᑎᕗᑦ 
ᐅᕙᑉᑎᓐᓂᑐᐃᓐᓇᖅ ᐃᓱᒪᓕᐊᕆᓯᒪᙱᑦᑕᕗᑦ.

ᑲᑎᒪᔨᕗᑦ ᐊᐱᖅᓱᖅᖢᒋᑦ, ᐱᓕᕆᔨᕗᑦ, 
ᐃᓕᓐᓂᐊᖅᐸᒃᑐᑦ, ᐃᓄᑐᖃᐃᑦ, ᐊᒻᒪ ᓄᓇᓖᑦ 
ᓄᓇᕗᒥ.  ᑐᓵᑉᓗᑎᒍ ᐃᓄᐃᑦ ᐃᓱᒪᒋᓯᒪᔭᐃ 

ᐱᔾᔪᑎᒋᑉᓗᒍ ᐃᓕᑕᖅᓯᓂᖅ, ᖃᓄᕐᓗ ᓇᐅᒃᑯᑦ 
ᐱᕈᖅᐸᓪᓕᐊᒃᑲᓐᓂᕋᔭᕐᒪᖔᑦ ᐊᒻᒪ ᓱᓇᐅᓇᔭᕐᒪᖔᑕᓗ 
ᐱᓕᕆᐊᑉᑕ ᑕᖏᕆᓇᔭᕐᒪᖔᒎ.

ᓂᐱᖏᑦ ᐃᑲᔪᕐᓂᖃᓚᐅᖅᑐᖅ ᐃᑯᒪᑎᓐᓂᖅ, 
2026ᒥᑦ-2031ᒧᑦ ᐸᕐᓇᐅᑎᑖᕗᑦ: ᑕᐅᑐᖅᑰᕆᔭᕗᑦ 
ᑐᙵᕕᖃᕐᓗᓂ ᒪᑭᑉᐸᓪᓕᐊᓂᕐᒥᑦ ᓯᕗᓂᒃᓴᖅ 
ᐃᓱᒪᓕᐅᕈᑎᓯᒪᑦᑎᐊᕐᓗᒍ.

ᑐᓴᖅᓯᒪᔭᕗᑦ
ᐱᓕᕆᐊᕆᓕᖅᖢᑎᒍ ᐸᕐᓇᐅᑦ, ᐅᑯᐊ 
ᓂᑉᓕᐅᑕᐅᒐᔪᒃᑐᑦ.

ᐊᓯᔾᔨᖏᓪᓗᒍ, ᐃᓱᒪᓕᐅᓚᐅᕋᑉᑕ ᐱᕈᖅᐸᓪᓕᐊᓗᑕ 
ᐃᓕᑕᖅᓯᓂᐅᑉ ᓴᙱᓂᖏᓐᓄᑦ.

ᐅᑯᐊ ᐱᔪᒪᓚᐅᖅᑕᕗᑦ:

•	 ᑲᔪᓯᓗᑕ ᑐᙵᕕᒌᓐᓇᕐᓗᒋᑦ ᐃᓄᐃᑦ ᖃᐅᔨᒪᔭᖏᑦ 
ᐱᓕᕆᐊᓗᒃᑖᑉᑎᓐᓂ

•	 ᐱᓕᕆᖃᑎᖃᓂᖅ ᓄᓇᓕᖅᓂᒃ ᐊᒻᒪ ᐱᓕᕆᖃᑎᕗᑦ

•	 ᐃᓄᐃᑦ ᓯᕗᓕᖅᑎᐅᓕᖅᐸᓪᓕᐊᓗᑎᒃ ᐊᒻᒪ 
ᑎᒥᐅᔫᑉ ᐱᕕᒃᓴᖃᖅᑎᑦᑎᐊᕐᓗᒋᑦ

•	 ᑲᔪᓯᓗᑕ ᐃᓂᖃᖅᑎᑦᑎᓂᖅ ᐱᕕᖃᖅᑎᑦᑎᓂᖅ 
ᐃᓄᐃᑦ ᐊᐅᓚᑦᑎᓂᖏᑦᑎᑐᑦ ᐃᓕᓐᓂᐊᖅᑎᑦᑎᓂᖅ 
ᓄᓇᓖᑦ ᐱᒻᒪᕆᐅᑎᓪᓗᒋᑦ

•	 ᑲᔪᓯᑦᑎᐊᖏᓐᓇᖅᑑᓪᓗᐊᖁᑉᓗᒍ ᓯᕗᒻᒧᐊᖏᓐᓇᕐᓗᓂ 

ᐃᓕᑕᖅᓯᓂᖅ ᐱᔨᑦᓯᕋᖅᑐᐃᓐᓇᑦᓯᐊᖁᑉᓗᒍ 
ᑭᖑᕚᒃᓴᑉᑎᓐᓂᒃ

•	 ᐱᕈᖅᐸᓪᓕᐊᑎᓪᓗᒍ ᓱᓕᔫᖏᓐᓇᕐᓗᓂ 
ᐱᒻᒪᕆᐅᑎᑕᑉᑎᓐᓂᒃ

ᐅᖃᓪᓗᕆᒃᓴᐅᑎᑎᓪᓗᑕ ᓇᓗᓇᕈᓐᓃᓚᐅᕐᒪᑦ 
ᓯᕗᓂᒃᓴᕗᑦ ᐱᕈᖅᐸᓪᓕᐊᑐᐃᓐᓇᖏᓪᓗᓂ 
ᐱᔭᕆᐊᖃᕋᑉᑕ.  ᐱᕈᖅᐸᓪᓕᐊᑦᑎᐊᕐᓗᑕ ᑭᓯᐊᓂ, 
ᑲᒪᒋᑦᑎᐊᕐᓗᒋᑦ ᐅᔾᔨᖅᑐᑦᑎᐊᕐᓗᑕ ᐱᕈᖅᑎᓯᒪᔭᕗᑦ 
ᐱᓕᕆᐊᕗᓪᓗ ᑲᔪᓯᑦᑎᐊᖏᓐᓇᕐᓗᒍ ᐃᓅᓰᑦ 
ᐊᓯᔾᔨᑦᑎᐊᖁᑉᓗᒋᑦ ᐃᓅᓯᖏᑦ ᓄᓇᕗᒥᐅᑦ.

ᖃᓄᐃᓕᐅᕈᑎᒋᓂᐊᖅᑕᕗᑦ ᓯᕗᓂᑉᑎᓐᓂ
ᐃᓄᖕᓄᑦ, ᖁᓪᓕᖅ ᐃᓕᑕᕆᔾᔪᑕᐅᖕᒪᑦ ᐆᓇᕐᓂᕐᒥᖅ, 
ᑕᓯᐅᖅᑎᐅᓂᕐᒥᒃ, ᓴᐱᓕᔪᐃᑦᑑᓂᕐᒥᒃ ᐊᒻᒪ 
ᐱᑦᑎᐊᔪᓴᕐᓂᕐᒥᒃ.  ᐃᑯᒪᑯᓗᖓ ᖃᐅᒪᑎᑦᑎᔪᖅ 
ᑖᖅᑐᒥ, ᑭᓯᐊᓂ ᑲᒪᒋᔭᐅᖏᓐᓇᕐᓗᓂ ᐃᑯᒪᔪᓐᓇᖅᑐᖅ.  
ᕿᓄᐃᓵᕐᓂᒃᑯᑦ, ᑲᒪᒋᑦᑎᐊᕐᓗᒍ ᐊᒻᒪ ᐊᑕᐅᓯᑐᐃᓐᓇᕐᒧᑦ 
ᑲᒪᒋᔭᐅᕙᙱᑦᑐᖅ.

ᓇᓗᓇᐃᒃᑯᑕᑦᑎᐊᖅ ᐃᓕᑕᖅᓯᓂᕐᒧᑦ ᑲᔪᓯᓂᐊᖅᑎᓪᓗᑕ.

ᓯᕗᓪᓕᕐᒥᒃ ᐸᕐᓇᐅᑎᓕᐅᕋᑉᑕ ᐊᖅᑯᑎᒋᔭᕗᑦ 
ᒫᓐᓇᒧᑦ ᑎᑭᑦᑐᒍᑦ; ᐱᓕᕆᐊᕆᔭᕆᐊᖃᖅᑕᑉᑎᓐᓂᒃ 
ᓇᓗᓇᐃᖅᓯᖕᒪᑦ ᑲᒪᑦᑎᐊᕆᐊᖃᕐᓂᑉᑎᓐᓂᒃ, 
ᐱᓕᕆᖃᑎᒋᕙᒃᑕᕗᑦ ᐱᕈᖅᑎᑦᑎᐊᕐᓗᒋᑦ, ᐃᓄᐃᑦ 
ᓯᕗᓕᖅᑎᑦ ᓴᙱᒃᑎᒋᐊᒃᑲᓐᓂᕐᓗᒋᑦ, ᐸᐸᑦᑎᐊᕐᓗᒋᑦ 
ᐃᓐᓇᐃᑦ ᖃᐅᔨᒪᓂᖏᑦ, ᐊᒻᒪ ᓴᐳᑎᓯᒪᑦᑎᐊᕐᓗᒋᑦ 
ᓯᕗᓂᒃᓴᕗᑦ ᑭᖑᕚᖅᐳᑦ ᐱᓕᕆᐊᑉᑎᓐᓂᒃ 
ᐊᑐᖅᑑᓪᓗᐊᖁᑉᓗᒋᑦ ᑲᔪᓯᓂᖃᑦᓯᐊᖁᑉᓗᒋᑦ 
ᐱᓕᕆᐊᕆᓯᒪᔭᕗᑦ.

ᐸᕐᓇᐅᑦ 2026ᒥᑦ-2031ᒧᑦ ᐋᖅᑭᒃᓯᒪᔭᕗᑦ ᓯᑕᒪᓂᒃ 
ᓯᕗᓪᓕᐅᑎᓯᒪᔭᑉᑎᓐᓂᒃ ᐃᓱᒪᒋᑉᓗᑎᒍ ᐅᑭᐅᑦ ᑕᓪᓕᒪᑦ 
ᐊᑐᕐᓂᐊᖅᑕᕗᑦ.

ᐃᓄᖁᑎᕗᑦ, ᓴᙱᓂᕗᑦ-ᖃᐅᒪᓂᖅ ᐃᓗᐊᓂ 

•	 ᓴᙱᒃᑎᒋᐊᕐᓗᒍ ᐃᓕᑕᖅᓯᓂᖅ ᐱᕕᖃᖅᑎᓪᓗᒋᑦ 
ᐃᓄᐃᑦ, ᓯᕗᓕᖅᑎᑦ ᐊᒻᒪ ᐊᐅᓚᑦᑎᓂᖅ,  
ᐱᓕᕆᐊᕗᑦ ᑐᙵᓂᖃᐃᓐᓇᕐᓗᓂ ᐃᓄᐃᑦ 
ᐱᒻᒪᕆᐅᑎᑕᐃᓂᑦ ᐊᒻᒪ ᑲᔪᓯᑎᓪᓗᒋᑦ ᐃᓄᐃᑦ 
ᐃᓂᖃᖅᑎᓪᓗᒋᑦ

ᐱᕈᖅᐸᓪᓕᐊᓂᖅ ᐱᔾᔪᑎᖃᕐᓗᑕ-ᐃᑯᒪᑎᑦᑎᓂᖅ 
ᐱᔭᕆᐊᖃᕐᒪᑦ 

•	 ᐱᕈᖅᐸᓪᓕᐊᓂᖅ ᐱᔾᔪᑎᖃᑦᑎᐊᕐᓗᑕ, 
ᓯᕗᓪᓕᐅᑎᓪᓗᒋᑦ ᓇᓕᒧᑦᑎᐊᕐᓗᒋᑦ ᐱᒻᒪᕆᐅᑎᑕᕗᑦ 
ᓯᕗᒻᒧᐊᒃᑎᑐᐃᓐᓇᕐᓗᒍᑦ ᐃᓄᐃᑦ ᐊᐅᓚᑦᑎᓂᖓ, 
ᐱᐅᓂᖅᐹᓂᒃ ᐊᒻᒪ ᑲᔪᓯᑦᑎᐊᖅᑎᓪᓗᒍ

ᐱᕈᖅᓴᐃᑦᑎᐊᖁᑉᓗᒍ ᐊᒃᑐᐊᓂᕆᔭᖓ-
ᐱᕈᖅᓴᐃᑦᑎᐊᖁᑉᓗᒍ ᐊᒃᑐᐊᓂᕆᔭᖓ 

•	 ᐃᓄᐃᑦ ᖃᐅᔨᒪᔭᑐᖃᖏᑦ ᑐᙵᕕᐅᖏᓐᓇᕐᓗᑎᒃ, 
ᐃᓅᓯᕐᓂ ᐊᑐᖅᑕᐅᓂᑯᑦ, ᐊᒻᒪ ᐅᓂᒃᑳᕐᓂᖅ

ᓴᙱᒃᑎᒋᐊᕐᓗᒍ ᐱᓕᕆᖃᑎᕗᑦ, ᓯᕗᓂᒃᓴᕗ 
ᐊᑦᑕᕐᓇᖁᓇᒍ-ᓯᕗᒻᒧᐊᖕᓂᖅ ᖃᐅᒪᔪᒥ 

•	 ᐱᕈᖅᐸᓪᓕᐊᓂᖅ ᐊᔾᔨᒌᒃᑎᓪᓗᒍ, 
ᐅᐱᒍᓱᖕᓂᖃᕐᓗᓂ ᐱᓕᕆᖃᑎᑉᑎᓐᓂᒃ 
ᑲᔪᓯᑦᑎᐊᖁᑉᓗᒋᑦ, ᒪᑭᒪᔾᔪᑎᒃᓴᖅᑕᖃᕐᓗᓂ ᐊᒻᒪ 
ᐊᒥᖅᑳᖃᑎᒌᖕᓂᖅ ᐊᑑᑎᖃᕐᓗᓂ

ᐊᑕᐅᑦᓯᒃᑯᑦ,  ᑖᒃᑯᐊ ᓯᕗᓪᓕᐅᑎᔪᒪᔭᕗᑦ ᐱᒋᐊᕈᑎᓖᑦ 
ᓱᓇᓗᒃᑖᑦ ᐃᓕᑦᑎᓯᒪᔭᑉᑎᓐᓂᑦ ᖄᖏᖅᑐᓂᑦ ᐅᑭᐅᑦ 
ᑕᓪᓕᒪᑦ ᐃᓕᑕᖅᓯᓂᖅ ᐱᕈᖅᐸᓪᓕᐊᖏᓐᓇᖅᑎᓪᓗᒍ 
ᐱᔾᔪᑎᖃᑦᑎᐊᕐᓗᓂ, ᐅᐱᒋᓗᒋᓪᓗ ᐃᓄᐃᑦ ᖃᐅᔨᒪᓂᖏᑦ 
ᑕᐃᒪᐃᑦᑑᓂᖏᓪᓗ ᑭᖑᕚᒃᓴᑉᑕ ᖃᐅᔨᒪᓂᐊᕐᒪᒋᑦ.

ᑮᓇᐅᔭᓕᕆᓂᖅ 
ᑮᓇᐅᔭᖅᑖᖑᕙᓪᓕᐊᔪᑦ

ᐊᑭᓕᒐᒃᓴᑦ ᐊᕕᒃᑐᖅᓯᒪᓂᖏᑦ

ᐱᓕᕆᐊᒃᓴᓄᑦ ᐊᐅᓚᑦᑎᓂᕐᒧᑦ ᐊᑭᓕᒐᒃᓴᑦ

ᐃᓕᑕᖅᓯᓂᕐᒥ ᐱᓕᕆᔨᖏᑦ ᐊᒻᒪ ᐱᓕᕆᐊᓄᑦ  
ᐱᓕᕆᔩᑦ ᐊᑭᓕᐅᑕᐅᔪᑦ ᐱᕙᓪᓕᐊᓂᖓᓄᓪᓗ 	 37%

ᐱᓕᕆᐊᒃᓴᓄᑦ ᐃᓕᓐᓂᐊᒐᒃᓴᓄᑦ ᐱᖁᑎᓄᑦ		 22%

ᐱᓕᕆᐊᒃᓴᓄᑦ ᖃᐅᔨᒪᑎᑦ ᑐᑭᒧᐊᒃᑎᑦᑎᔨᑦ	  	 14%

ᐃᒡᓗᕐᔪᐊᑦ, ᐱᖁᑎᑦ ᐊᒻᒪ ᐋᖅᑭᐅᒪᑎᓐᓂᖏᑦ	 	 10%

ᑎᑎᕋᕐᕕᖕᒧᑦ ᐊᑭᓕᐅᑎᑦ  				   7%

ᐊᐅᓪᓛᕈᑎᑦ 					     6%

ᖃᐅᔨᒪᔪᕐᔪᐊᓄᑦ ᐊᑭᓕᐅᑎᑦ 			   4%

ᒐᕙᒪᑐᖃᕐᓂᖅ ᑲᓇᑕᒥ 	 54%

ᒐᕙᒪᑦ ᓄᓇᕗᑦ 		  18%

ᐃᓄᐃᑦ ᑎᒥᖁᑎᖏᑦ 	 12%

ᐊᖏᕈᑎᒃᑯᑦ ᐊᑭᓕᕆᐊᓖᑦ 	 7%

ᐊᓯᖏᑦ ᑎᒥᖁᑎᑦ 	 5%

ᐊᐃᑦᑑᓯᐊᑦ/ᐊᓯᖏᑦ 	 4%

ᐱᓕᕆᐊᒃᓴᓄᑦ ᑐᕌᖅᑐᑦ ᐊᒻᒪ ᑐᕌᓪᓗᐊᕕᙱᑦᑐᑦ 	 83%

ᐊᐅᓚᑦᑎᓂᖓᓄᑦ ᑐᕌᖓᔪᑦ 			   17%

ᓇᒡᓕᒋᔭᐅᔪᖅ ᑐᒃᑐᑎᑐᑦ $1ᒥᓕᐊᓐ ᐅᖓᑖᓄᑦ

ᓯᕗᒃᑲᖅᑕᐃᓂᖅ ᐊᒪᕈᖅᑎᑐᑦ $100ᑕᐅᓴᓐ - 1ᒥᓕᐊᓐ

ᐅᔾᔨᖅᓱᑦᑎᐊᖅᑐᖅ ᑐᓗᒐᖅᑎᑐᑦ $100ᑕᐅᓴᓐ ᑐᖔᓄᓪᓘᓐᓃᑦ

ᑮᓇᐅᔭᖃᖅᑎᑦᑎᔪᓄᑦ ᐃᓕᑕᖅᓯᓂᖅ

ᖁᔭᓐᓇᒦᒃ
ᓇᓗᓇᐃᒃᑯᑕᓗᒃᑖᖏᑦ ᖁᕕᐊᓲᑎᒋᔭᕗᑦ ᐅᓂᒃᑳᕐᒥ ᐊᔪᕐᓇᖏᔾᔪᑎᒋᔭᖓ ᐊᒥᓱᓄᑦ ᐃᓄᖕᓄᑦ  
ᐱᖃᑎᒋᓯᒪᖕᒪᑎᒍᑦ ᑭᓯᐊᓂ.

ᐃᓕᓐᓂᐊᖃᑕᐅᕙᒃᑐᓄᑦ, ᖁᔭᓐᓇᒦᒃ ᐅᒃᐱᕆᓯᒪᒐᑉᑎᒍᑦ 
ᐅᓂᒃᑳᖅᑎᓪᓗᑎᑦ, ᐱᔪᒪᓃᑦ ᐊᒻᒪ ᐃᓕᓐᓂᐊᕈᒪᓃᑦ 
ᐱᕈᖅᐸᓪᓕᐊᓃᓪᓗ.

ᐃᓄᑐᖃᕐᓄᑦ, ᖁᔭᓐᓇᒦᒃ ᐊᒥᖅᑳᖃᑎᖃᕐᓂᕐᓄᑦ 
ᖃᐅᔨᒪᓂᕐᓂᒃ, ᓯᓚᑐᓂᕐᓂᒃ, ᐊᒻᒪ 
ᐃᓅᓯᕆᓯᒪᔭᕐᓂᒃ ᑐᙵᓇᖅᖢᑎᑦ.  ᑕᓯᐅᕐᓃᑦ 
ᐱᕈᖅᐸᓪᓕᐊᔾᔪᑎᒋᓯᒪᒐᑎᒍ ᐱᓕᕆᐊᑉᑎᓐᓂ ᐊᒻᒪ 
ᐱᔫᒥᓱᓕᖅᑎᑦᑎᓃᑦ ᑭᖑᕚᑉᑎᓐᓄᑦ.

ᐱᓕᕆᔨᑉᑎᓐᓄᑦ, ᖁᔭᓐᓇᒦ ᖁᕕᐊᒋᔭᖃᕐᓃᑦ, 
ᑐᓂᕐᕈᑎᒋᓯᒪᓃᑦ ᐊᒻᒪ ᑐᓂᓯᒪᓃᑦ ᑐᙵᓱᒃᑎᑦᑎᓃᑦ 
ᐃᓄᖕᓂᒃ ᐅᔾᔨᖅᑐᕐᓂᕐᓂᒃ, ᐊᑭᑐᖕᒪᑦ ᐊᒻᒪ 
ᐃᑲᔪᖅᑐᐃᓃᑦ.  ᑲᒪᑦᑎᐊᕐᓃᑦ ᐱᓕᕆᔭᖅᑐᕐᓂᑕᒫᑦ 
ᐆᒻᒪᑎᒋᖕᒪᑎᑦ ᐃᓕᑕᖅᓯᓂᐅᑉ.

ᑲᑎᒪᔨᑉᑎᓐᓄᑦ, ᖁᔭᓐᓇᒦᑦ ᑕᓯᐅᖅᑎᒋᒐᑉᑎᒋᑦ 
ᓯᕗᒻᒧᐊᒃᑎᓪᓗᑕ, ᑕᐅᑐᖅᑰᕐᓃᑦ ᐊᒻᒪ ᒥᐊᓂᖅᓯᓃᑦ 
ᐱᕈᖅᐸᓪᓕᐊᑎᓪᓗᑕ ᑐᙵᕕᖃᖅᖢᑕ ᐃᓄᐃᑦ 
ᐱᒻᒪᕆᐅᑎᑕᖏᓐᓂᒃ.

ᑮᓇᐅᔭᖃᖅᑎᑦᑎᒋᔭᕗᑦ ᐊᒻᒪ ᐱᓕᕆᖃᑎᕗᑦ, 
ᖁᔭᓐᓇᒦᒃ, ᐅᒃᐱᕆᓯᒪᒐᑉᑎᒍᑦ ᑕᐅᑐᖅᑰᒐᑉᑎᓐᓂᒃ 
ᑮᓇᐅᔭᖃᖅᑎᑦᑎᔪᑦ ᐃᓄᐃᑦ ᓄᓇᖏᓐᓂᒃ.  
ᐃᑲᔪᖅᑐᐃᓃᑦ ᐱᔪᓐᓇᖅᑎᑦᑎᓯᒪᖕᒪᑦ 
ᐃᓂᖃᖅᑎᑦᑎᔫᓪᓗᐊᕋᑉᑕ ᐱᒻᒪᕆᐅᔪᓂ, ᐱᖅᑯᓯᑉᑎᓐᓂᒃ 
ᑐᙵᕕᖃᖅᑐᓂᒃ ᐊᒻᒪ ᓄᓇᓕᖕᓄᑦ ᖃᔪᓯᑎᑕᐅᔪᓂᒃ.

ᓄᓇᕗᒥ ᓄᓇᓕᓗᒃᑖᑦ ᖁᔭᓐᓇᒦᑦ 
ᑐᙵᓱᒃᑎᑉᐸᒃᑲᑉᑎᒍᑦ, ᑕᓯᐅᖅᖢᑕ, ᐊᒃᓱᕈᖅᑎᑉᐸᒃᖢᑕ, 
ᐊᒻᒪ ᐅᒃᐱᕆᓚᐅᕋᑉᑎᒍᑦ ᐱᓕᕆᖃᑎᒋᑉᓗᑕ.  
ᓂᐱᖃᕐᓂᓯ ᐃᓱᒪᒋᔭᓯ ᐃᑲᔪᖅᑐᐃᖏᓐᓇᕐᒪᑦ 
ᐅᕙᑉᑎᓐᓂᒃ ᑭᓇᐅᓂᑉᑎᓐᓂᒃ ᐊᒻᒪ 
ᓇᒧᐊᖕᓂᓗᖕᒪᖔᑉᑖ.

ᐊᑕᐅᓯᕐᒥᒃ ᐊᓂᒍᐃᑎᓪᓗᑕ ᐊᓯᐊᓂᒃ 
ᐱᒋᐊᒃᑲᓐᓂᖅᐳᒍᑦ, ᖁᔭᓕᓂᖃᕐᔪᐊᖅᐳᒍᑦ 
ᐱᕈᐃᖃᑎᒋᓯᒪᒐᑉᑎᒍᑦ ᐊᒻᒪ ᓂᕆᐅᖕᓂᖃᖅᖢᑕ 
ᓱᓇᐅᓂᐊᕐᒪᖔᑦ ᓯᕗᓂᑉᑎᓐᓂ.  ᐃᓕᑕᖅᓯᓂᐅᑉ 
ᐱᓕᕆᐊᖓ ᐊᑕᐅᓯᕐᒧᑦ ᐃᓄᖕᒧᑦ ᐱᒋᔭᐅᙱᒻᒪᑦ 
ᑭᖑᕚᕇᖕᓄᓪᓗ.  ᐊᒥᓱᓄᑦ ᑎᒍᒥᐊᖅᑕᐅᓯᒪᔪᖅ, 
ᐊᒥᓱᓄᑦ ᓂᐱᓄᑦ ᐊᒻᒪ ᐱᓕᕆᖃᑎᖃᕐᓂᒃᑯᑦ 
ᑲᒪᑦᑎᐊᖃᑎᒌᖕᓂᒃᑯᑦ ᑎᓕᔭᐅᓯᒪᑎᓪᓗᑕ.

ᐊᑕᐅᑦᓯᒃᑯᑦ, ᐱᒋᐊᖅᑎᑦᑎᓯᒪᖃᑎᒌᒃᑲᑉᑕ ᐃᓄᐃᑦ 
ᐱᔪᓐᓇᕐᓂᖃᖁᑉᓗᒋᑦ.  ᐊᑕᐅᑦᓯᒃᑯᑦ ᐃᑯᒪᑎᑦᑕᕗᑦ, 
ᐃᑯᒪᐃᓐᓇᖁᑉᓗᒍ ᑕᓯᐅᖅᑎᒋᑉᓗᑎᒍᑦ, ᐱᔫᒥᓴᐃᓂᒃᑯᑦ, 
ᐊᒻᒪ ᐃᓂᖃᖅᑎᑦᑎᓂᖅ ᐱᔪᓐᓇᐅᑎᓂᒃ ᑭᖑᕚᑉᑎᓐᓄᑦ.

ᖁᐊᓇ. ᖁᔭᓐᓇᒦᑦ. ᒪ’ᓇ. ᓇᑯᕐᒦᒃ.

